
Navnîşan

Hewsa wê ku guhdarî gotinên 
pêşiyan bike û ezber bike, hişt 
ku rêwîtiyeke dirêj ji bo komkiri-
na wan destpê bike. Têkildarî wê 
dibêje: “Ew bîr û rêbaza jiyana me 
ye. Ka em wê vejînin û ji nû ve bi 
kar bînin.”

Gotinên pêşiyan, mîraseke çandî 
û gelêrî ya neberçav a civakan e. 
Ji wan civakan, civaka kurd e ku 
xwedî taybetmendiyeke dagirtî ye. 
Bi salan e li zimanê bapîr û dabîran 
e. Di gelek rewşan de wê bibîr tînin. 
Gotinên pêşniya, bi kurt û kurmancî 
bîra gelan vedibêjin. Bi piranî, çîrok 
yan jî rewş in ku kesên din tê re 
derbas bûne û di dawiyê de bûne 

gotinên pêşiyan.
Cewher û nirxên herî bilind ên ge-
lan nîşan dide, tecrubeyan pêşkêş 
dike ku mirov di jiyana xwe de sûdê 
jê werbigire. Li paş her meselekê 
çîrokek û sedemek heye.
Gotinên pêşiyan, kurt û bi kêr in 
ku bi devkî ji nifşekî derbasî nifşekî 
din bûne. Hevokên xweş û çêkirî 
ne. Gotinên wê di nav civakan de 
naskirî ne. çîroka zehmetiyeke berê 
û tecrubeyeke komekê vedibêjin.
Hewldanên ji bo parastina wê berde-
wam in. Di vê çarçoveyê de welatiya 
bi navê Rebîe Tirkî Zilfo (50) ji dehan 
salan ve, hewldanên xwe dike.
Rebîe sala 1968`an li gundê Sinceq 
Sedûn ê Amûdê ji dayîk bûye. Di wê 
demê de, li dijî gelê Kurd û çanda wî, 
rêbazên herî hovane yên înkarkirin 
û pişaftinê ji aliyê hikumeta Şamê 
ve dihatin kirin.

Min ji defê dabîran bihîstine

Rebîe keça malbatekê ku ji 6 keçan 
û 4 xortan pêk tê. Li dibistana gundê 
xwe heta refa 6 xwendiye.
Ji biçûkahiya ve tevî dayîka xwe di 
civatên jinên temenmezin de rû dine, 
axaftin û gotinên ku di wan civatan 

de dihatin gotin, bala wê dikişînin.
Bi rûyekî tije hewes kêliyên wan rojên 
xweş wiha anîn bîra xwe: “Balkêş û 
zîz bûn. Hêsan lê di heman demê 
de kûr bûn. Gotineke pêşiyan ji wan 
devan derdiket lê têrê dikir ku çîrokek 
xêz dikir. Ji ber wê, têkiliyeke xurt 
di navbera min û wan civatan de 
çêbû û min dest bi ezberkirina wan 
gotinan kir.”

30 sal di komkirina gotinên 
pêşiyan de derbas kir

Ew jina ciwan, gelek gotinên pêşiyan 
ji ber dike û di destpêka salên 90`î 
de dinivîse. Ev rêwîtiya wê heta 
1999`an didome lê mixabin nivîsên 
wê winda bûn.

Lê dîsa jî dev ji vê rêwîtiyê 
bernade û dîsa vedigere nivîsê.

Ji wê demê û heta niha derdora he-
zar gotinên pêşiyan di lênûska xwe 
de dinivîse. Biçe ku derê bi xwe re 
dibe. Têkildarî wê got:“Min nivîsî ji 

bo ji bîr nekim. Ew bîr û pûsûleya 
civakê ye. Divê em wê biparêzin û 
nifşên bê li ser wan mezin bikin.”
Tevî ku Rebîe di çend salên dawî 
de kirîza dil derbas dike, lê dîsa jî 
rêwîtiya xwe temam kir û derbarê 
de got: “Lênûsk û pênûsa min her 
tim li ba min bûn. Di vê rêwîtiyê de 
ew dostên min bûn. Hin caran ev 
rêwîtî zehmet dibû ji ber ku pêwîst 
bi bîreke xurt heye. Hin caran go-
tineke pêşiyan saet 2:00`yan piştî 
nîvê şevê tê bîra min. Tevî tariyê lê 
dîsa li lênûsk û pênûsa xwe digerim 
û wê dinivîsim.”
Xewna wê ya neçûye serî!
Ji bo parastina gotinên pêşniya, 
Rebîe her tim lênûska xwe bi xwe re 
digerîne. Di her rewşekê de gotinekê 
ji wan gotinan dibêje. Bi rûyekî li 
ken jî got: “Êdî her kes dibêje Rebîe 
û gotinên wê yên pêşiyan di her 
rewşekê de yan jî gotinekê yan jî 
çîrokekê de heye.”
Rebîe di dawiya axaftina xwe de hin 
gotinên pêşiyan ku nivisîne, çima û 
kengî tên bikaranîn vegotin: Aqilê si-
vik barê giran e, golikek navê garankî 
xira dike, ji şîr tirsiya bif kir dew.
Rebîe hêvî kir ku hewldanên wê bi 
pirtûkekê tacîdar bibin.

Navenda Hêzil a Çand û Hunerê 
ji zarokên li Tirbespiyê re 
dewreyên fêrkirinê yên bêpere 
vekirin.

Bi bidawîbûna sala xwendinê re 
Navenda Hêzil a Çand û Hunerê ya 
Tirbespiyê ya kantona Qamişloyê 
ragihand ku dewreyên muzîk, stran 
û fêrkirina govend û şêwekariyan 
ji bo jinan vekirin.
Xwendekar ji mamosteyên di 
muzîk, şêwekarî û govendan de 
pispor in, perwerdeyê dibînin. 
51 xwendekar li gorî behre û 

xwestekên xwe perwerdeyê 
dibînin.
Lîlav Xalid a ku perwerdeya muzîkê 
distîne, dibêje ev dewre ji bo geş-
kirina behreyên wan şansek in û 

li ser gelek alavên mîna gîtar, ûd, 
org û kemanê perwerdeyê distînin.
Li gorî Lîlavê, ew di perwerdeyê 
de sûdê ji bo geşkirina behreyên 
xwe werdigirin, bi wê re behreyên 
wan rojane bi pêş dikevin û hêvî 
dike di pêşerojê de bibe stranbêj.
Li aliyekî din jî 16 xwendekar li ser 
rêsandin, dirûtina cilên folklorîk û 
şêwekariyên din perwerde dibin.

Mamosteya Ibtîhal Mehmûd di-
yar kir ku piştî Navenda Hêzil a 
Çand û Hunerê ev dewre ragi-
handin, ji bo fêrbûna şêwekariyan 
jinan xwe tomar kirin û ew jinan 
li gorî bernameyê perwerde di-
kin. Ibtîhalê wiha got: “Em van 
şêwekariyan di pêşangehên fermî 
de pêşkêş dikin û li kêleka wê jî 
sûdê ji wan werdigirin.”
Koma Hêzil a Dîlan û Muzîkî di 
1987′an de li Tirbespiyê hate 
damezirandin û bi destpêkirina 
şoreşa Rojava re bi awayekî nepenî 
li jêrzemînekê navendek bi navê 
Navenda Cegerxwîn hate vekirin. 
Piştî hikumeta Şamê ji Tirbespiyê 
hate derxistin, bi awayekî fermî 
navê navendê bû Navenda Hêzil 
a Çand û Hunerê.
Îro jî li navendê Koma Şehîd Xe-
bat a Stranan, Koma Şehîd Bawer 
a Muzîk û Stranan, Koma Şehîd 
Rêwan a Dîlana Folklorîk hene û 
ev kom di hemû bone û cejnên 
neteweyî de beşdar dibin.

Navenda Hêzil cihê perwerdekirina
 zarokên pêşerojê ye

Rêwîtiya 30 salan a ji bo 
komkirina gotinên pêşiyan

Nehîr Pale R-2

Em ê çawa bijîn?

Zekî Bedran R-5

Divê xebatên siyasî 
bên xurtkirin

Farûk Sakik R-5

Li Şengalê zihniyeta 
sed salî

Dılyar Cızîrî R-4

NY hevkarê sûcên ku 
dagirkerên tirk dike

Bû kelmoz ket pozê min: 
- Belaya xwe ji min venekir; belaya xwe li 
min da. 
 (Ji bo kesên pir rikoyî tê gotin)

Bigirr e:
- Her tim dibêje, ya min rast e.

Biqayîş e:
- Bi heman wateyê. 
Dibêje bi kîrê mêşê…:
- Miqerisiyê dike; ji ya xwe nayê xwarê; guhê 
xwe nade ti kesî.

Di ber min re diajo: 
- Miqerisiyê bi min re dike; wisa dike ku hêrs 
bibim.
- Bi min re ketiye pêşbirkê; dixwaze xwe 
bigihîne min.

Di derî re derxistin di kulekê re hat:
- Ji bo kesên rikoyî tê gotin.

Dikare hêkan ji qûna dîk derxe:
- Rikoyî ye; rûşûştî ye. 

Erd bigihe ezman:
- Çi dibe bila bibe ez ji ya xwe nayêm xwarê.

Ez bûm qîr ew bû benîşt:

- Pir asê ye; ji ya xwe nayê xwarê.

Gotina min kurdî ye:
- Ez ji ya xwe nayêm xwarê.
Ji ber nîr direve:
- Bi heman wateyê.

Ji kerê şeytên peya bibe:
- Eksê neke; di gotina xwe de israr neke.

Ji kerê şeytên peya nabe: 
- Ji ya xwe nayê xwarê; ji rika xwe nayê xwarê; 
guhê xwe nade ti kesî; dibêje; wê ileh weke  
min be.

Ji xişexişê nehat xwarê/ji xişexişê nayê 
xwarê: 
Ji ya xwe nehat xwarê, di gotina xwe de 
dakokî kir.

Ketiye xêza şeytên:
- Bi heman wateyê.

Lingê xwe da erdê:
- Miqerisî kir; qebûl nekir; guhê xwe neda 
ti kesî.

Lingê xwe qerast: 
- Bi heman wateyê.

Lingê xwe ber xwe de berda:
- Bi heman wateyê.

Lingê xwe li erdê asê kir:
- Bi heman wateyê.

Li ser tira xwe maye.
- Ji ya xwe nayê xwarê

Li kerê eksê siwar bûye:
- Ji ya xwe nayê xwarê; di gotina xwe de 
israr dike.

Li kerê şeytên siwar bûye:
- Bi heman wateyê.

Li kerê miqerisiyê siwar bûye:
- Bi heman wateyê. 

Li gotina xwe siwar bûye:
- Ji ya xwe nayê xwarê; serhişk e.

Li serê xwe siwar bû:
- Bi heman wateyê.

Me rûyê xwe kir çarox:
- Me pir li ber da; hingî me got me xwe hetikand. 

Me rûyê xwe kir qayîş:
- Bi heman wateyê.

LI SER RIKÊ Û MIQERİSİYÊ Û KESÊ JIXWERAZÎ

PLANÊN QIRKIRINÊ BI DAWÎ NEBÛNE 
BERXWEDAN JÎ BERDEWAM E

Civaka Êzidî di Tebaxa 2014‘an de bi sûcekî dermirovî re rû bi rû ma. 
Hevseroka Rêveberiya Xweser A Demokratîk A Şengalê Cîhan Cîlo diyar kir 
ku di salvegera 9’emîn a komkujiyê de, civaka Êzidî rexmî hemû hewldanên 
dûbare yên qirkirinê li ber xwe dide û pergala xwe ya xweseriyê xurtir dike.R-5

 Bi vîna  Jina Azad wê tecrîd têk biçe
Fikr û felsefeya azad ya Rêber Abdullah Ocalan li tevahiya  cîhanê 
deng vedaye û ji bo gelên azadîxwaz bûye çiraya azadiyê. Jinên 
Şehbayê diyar kirin ku felsefeya Rêber Apo ji bo gelên bindest  
hêviya jiyaneke azade û gotin, bi vîna jinên azad wê tecrîda 
girankirî têk biçe.R-2

Bi Yekrêziya 
Kurdî wê 

peymana Lozanê 
hilweşe

Di sedsaliya Peymana 
Lozanê de, partiyên siyasî 
yên bakur û rojhilatê 
Sûriyê diyarkirin ku 
dewletên desthilatdar bi 
armnca qirkirina gelê kurd 
peymana Lozanê imze 
kirin û gotin, bi yekrêziya 
kurdan wê peymana 
Lozanê hilweşe û neghêje 
armanca xwe.R-4

Komîn bingeha rêxistinkirina civakê ye
Şaneya herî biçûk a civakê bi hevkariya gel li ser bingeha 
fikrê Rêber Apo ya derbarê jiyana civaka ku xwe bi xwe 
bi rê ve dibe hate afirandin. Ev fikir bi destpêka Şoreşa 
Rojava re ronî dît, di encamê de Komîna yekemîn li bakur 
û rojhilatê Sûriyê hate avakirin û dest bi kar û xebatên 
xwe kir.R-6

Hewildanên dagirkeriya 
Tirkiyê yên guhartina 
demografîk li Efrînê bê navber 
berdewam in. Artêşa Tirk 
a dagirker dest bi avakirina 
dîwarê di navbera Efrîn û 
navçeya Şêrawa dike. Dîwar 
bi dirêjahiya 5 kîlometr û 
bilindahiya 3 metreyan, ji 
gundê Kîmarê yê navçeya 
Şêrawa heta gundê Beradê wê 
were danîn.R-3

Kes nikare bi 
dîwaran Efrîn ji 
Rojava û Sûriyê 

qut bike

Navenda nûçeyanZana Roj/ Şehba

Esma Mistefa/ Şehba

Bi vîna  Jina Azad wê tecrîd têk biçe

Pirojeyên pêşxistina aboriya jin
Bîra dîrokê neynika rastiyên îroyîn e

Fikr û felsefeya azad ya Rêber Abdullah Ocalan li tevahiya  cîhanê deng vedaye û ji bo gelên azadîxwaz bûye çiraya 
azadiyê. Jinên Şehbayê diyar kirin ku felsefeya Rêber Apo ji bo gelên bindest  hêviya jiyaneke azade û gotin, bi vîna 
jinên azad wê tecrîda girankirî têk biçe.

Faşîzma Tirkiyê ji bo qirkirina gelê 
kurd  polîtîkeyên herî qirêj  zirav yên 
qirêj dide meşandin. Dewleta Tirk a 
qirker  li girtîgeha Îmraliyê di şexsê 
Rêberê gelên azadîxwaz Abdullah 
Ocalan de qirkirina vîna gelê Kurd 
dike armanc. Bi meşandina tecrîda 
derveyî pîvanên mirovî û exlaqî ya 
ku tu têkiliya wê bi tu zagonan re 
nîne, hewildana tepisandina îradeya 
gelan dike. Ev zêdetirî 28 mehan e 
ku dagirkeriya Tirk nahêle parêzer 
û malbata Rêber Apo hevdîtinê pê 
re bikin, herwiha tu agahiyên zelal 
yên girêdayî rewşa wî nayên dayîn. 
Li hember van polîtîkeyên faşîzmê 
gelê Kurd û dostên wan  li her aliyê 
cîhanê rabûne ser piyan û banga 
azadiya fîzkî ya Rêber Apo dikin. 
Têkildarî tecrîda girankirî ya li dijî 
Rêber Abdullah Ocalan û girîngiya 
felsefeya wî jinên Şehbayê ji roj-
nameya me re axivîn. 
 Jiina bi navê  Zehra Kalo diyar kir 
ku tu mafê faşîzma Tirkiyê nîne ku 
tecrîdeke bi vî awayî pêk bîne û wiha 
got: “Rêber Abdullah Ocalan ji 24 
salan ve di girtîgeha Îmraliyê de ye, 
têkoşîneke dîrokî dide meşandin. 
Dewleta Tirk a dagirker her xwes-
tiye Rêbertî ji gel qut bike. Rêber 
Abdullah Ocalan girtiyekî siyasî ye 
û mafên wî yên rewa hene. Lê belê 
sîstema faşîst her dixwaze Rêbertî 

weke girtiyekî ji rêzê pênase bike 
û ji tavahî mafên wî yên rewa bê 
par bike.”

`Destkeftiyên hatine 
bidestxistin ne di hesabê 

faşîzmê de bûn`

Zehra diyar kir ku siyaseta tecrîdê 
encama lawazbûna dewleta Tirk a 
dagirker e û wiha domand: “Dagir-
keriya Tirkiyê ji destpêka avabûna 
Tevgera Azadiyê de dixwest vê 
tevgerê tasfiye bike û Kurdan di 

nava qirkirinê re derbas bike. Bi 
girtina Rêbertî xwest xwe bigihîne 
armancên xwe, lê belê ev yek pêk 
nehat.”
Her wiha Zehra bal kişand ser 
êrîşên li ser Qadên Berxwedanê 
û wiha got: “Dewleta Tirk a dagirker 
li kêleka girankirina tecrîdê, li dijî 

Qadên Berxwedanê yên Girîlayên 
Azadiyê jî, êrîşên hovane dike. 
Dewleta Tirk a dagirker ji bo ku 
destkeftiyên kurdan têk bibe, li her 
derê êrîşî kurdan dike.”

`Felsefeya Rêber Apo hêviya 
jiyana nû ye`

Jina bi navê Yesmîn Mislim jî 
destnîşan kir ku felsefeya Rêber 
Abdullah Ocalan bû hêviya jiyaneke 
nû û wiha pê da çû: “Rêbertî ji bo 
jinên cîhanê û bi taybet ji bo jinên 

Kurd têkoşîna azadiya jinê da me-
şandin. Li hember desthiladarên ku 
bi hezarê salan jin bindest kirine, 
rêbazê jiyanê, felsefeya azadiya 
jinê pêşxist û pêşkêşî me kir. Di 
roja îro de bi vê felsefê re jiyankirin 
û pêkanîna wê ji bo me bû hêviya 
jiyaneke nû. Her çi qas tecrîd bê 
girankirin li hember wê jî têkoşîn 
û berxwedanî jî wê bê meşandin.”

`Em ê bi îradeya jinên azad 
tecrîdê têk bibin`

Yasmîn Mislim axaftina xwe wiuha 
qedand: “Bi îradeya jinên azad wê 
asta tekoşînê bilidtir bibe û tecrîda li 
ser Rêber Apo têk biçe. Serkeftinên 
ku niha em tê de jiyan dikin mîrasê 
tekoşîna bi deh salan e. Ji bo pa-
rastina van nirxan divê asta tekoşîn 
û berxwedaniyê bilinditir bibe û êdî 
jin xwedî li hebûn û nasnameya 
xwe ya ku Rêbertî jê re desnîşan 
kiriye derbikeve.”  

Di şert û mercên koçberî û dorpêçê 
de, gelê Efrînê li herêma Şehbayê 
bi kêmderfetan dabara jiyana xwe 
dike. Guhartina war û rewşa koçberiyê 
yekser li ser aboriya gel bandor kir. 
Ji bo derbaskirina van zehmetiyan û 
peydakirina derfetên kar, Rêveberiya 
Xwesert di milê aborî û çandiniyê de 
hin pirojeyên koparatîf vekirin û ev 
piroje bi ser ketin. Li gorî rewşa heyî 
hat dîtin ku divê jin ji aliyê aborî ve 
were xurtkirin û hin pirojeyên taybet ji 
bo jinê bên pêşxistin. Bi wê armancê 
Kongira Star li herêmê derfetên kar 
ji jinan re vekirin, herwiha pirojeyên 
çandiniyê û kargehan dan avakirin. 
Têkildarî pêşxistina pirojeyên 
koparatîva jin her wiha armanc û 
hedefa wan ji van pirojeyan çi ye 
berpirsê komîteya aborî ya Kongira 
Star Xezalê Hesen ji rojnameya me 
re axivî.

`Pirojeyên koparatîfê ji bo gel 
hatin pêşxistin`

Xezalê Hesen di destpêkê de bal ki-
şand ser girîngiya pêşxistina pirojeyên 
aborî yên  ji bo  gel û wiha got: 
“Herêma Şehbayê bi zengînbûna xwe 
ya çandiniyê tê naskirin. Bi taybet piştî 
derbasbûna gelê Efrînê ji herêmê 
re divê ev erd û zevî ji bo gel bêne 
bikaranîn. Li ser wî esasî Rêveberiya 
Xweser û Rêxistina Jin gelek pirojeyên 
çandiniyê ji gel re avakirin û ev yek 
bû sedem ku gel di wan pirojeyan de 
kar bike û debara jiyana xwe bikin, ev 
piroje bi awayekî erênî hatin dîtin û ji 
aliyê gel ve hat qebûlkirin, herwiha 
divê em di demên pêş de pirojeyên 
mezitir bidin avakirin.”

`Jin kargehan bi rêve dibin` 

Xezala derbarê pirojeyên ku Kongi-
ra Star li herêmê bi pêşxistine wiha 
domand: “Di herêmê de bi taybet 
ji bo jinê, me kargeheke ya avê da 
vekirin, di wê kargehê de 4 jin kar 

dikin, her wiha ji ber gelek jin karê 
dirûnê dikin, me kargehên dirûnê 
amade kirin û hejmareke mezin ji jinan 
tê de cih girtine, di heman demê de 
cihê çêkirina xwarinan û dondirme 
hat vekirin, her wiha firoşgehek ya 
pêdiviyên zarokan hat amedekirin û 
jin wê bi rêve dibin”

`Pirojeyên koparatîf ji jinan re bû 
destek`

Xezala anî ziman ku di aliyê çandiniyê 
de pirojeyên koparatîf hatin pêşxistin 
û wiha got: “Di aliyê çandiniyê de 
erdekî girydayî komîteya aborî ya 
jin heye, nêzî 26 hêktar e û 2 sal 
em wî erdê bikar tînin, lê îsal me  

pirojeyên koparatîf ji bo malbatan 
dan destpêkirin. Di salekê de me 4 
piroje dan pêşxistin; çandiniya pîvaz, 
sîr, kartol û çandiniya sebzeyan. Her 
pirojeyek 5 hêktar in, di nava van 
pirojeyan de malbat kar dikin, ji 5 
heyanî 7 malbatan tê de cih digirin. 
Bi riya van pirojeyan em hewil didin 
bi jinan re bibin destek da ku debara 
jiyana xwe bikin”. 

`Armanca me jin bi xwe 
aboriya xwe ava bike`

Xezala diyar kir ku armanca wan ji 
van xebatan ku jin aboriya xwe bi xwe 
bidest bixe û zihniyetên civakî derbas 
bike û wiha domand: “Di hundir civakê 
de di aliyê aboriya malbatê de her tim 
mêr tê esas girtin, ji bo derbaskirina 
van zihniyetan em xebatên taybet ji 
bi aboriya jin pêşxistin hedef digirin. 
Jin êdî bikeve wê rastiyê ku ew di-
kare aboriya xwe bi xwe pêşbixe û 
xwe di milî aborî de ayidî mêr nebîne. 
Di heman demê de em bikaribin ji 
zehmetiyên malbatê re bibin destek 
û ku jin û nêr bi hev du re kar bikin 
û zehmetiyên aborî di malê de der-
bas bikin. Li ser van bingehan wê di 
demên pêş de pirojeyên mezintir wê 
werin pêşxistin”. 

Gelên bindest ên ne xwediyê 
statuyekê ne, ji hemû rîçal û 
têgihîştina dîroka xwe tên qetandin. 
Bîra wan ya dîrokî tê valakirin, yê 
heyî jî tê reşkirin. Di cihê wê de 
dîroka li ser ezberên dagirkeran 
di mejiyên gelên bindest de, tê 
çandin. Ew gel piştî vê prosesê êdî 
di her warî de ne xwe, bi ezberên 
dagirkeran dijîn. Di cihê rastiyên 
xwe de hestê dîrok û rîçalên 
xwepiçûkdîtinê bi cih dibe. Ev jî 
dibe înkar û rêya xwebişaftinê 
vedike. Gelê kurd li her parçeyî 
kirine nava vê pirosesa têkbirinê.
Ji bo rastiya dîroka me û vê pro-
sesa têkçûnê ya ji têkbirina ne-
tewa me têgihîştinê, divê em wê 
pêvajoya dema Dara Yawuş (Darios 
I.) bi her awayî binirxînin û rasti-
ya wê demê ku bi zora şûr û rim 
dane ber me, bi zanistî verisînin 
û derxin hişmendiyê. Hetanê em 
vê nekin, emê ne bikanin van 
kirinên serdestên tirk, ne jî yê 
dagirkerên Faris têbigîjin. Heta 
vê helwesta serkariya Sûrî ya li 
ber mirinêye jî, fêm nekin. Rastiya 
vê înkar û jenosîda dagirkeran îro 
dane ber me, di wê dema Darios 
de veşartiye. Îxanet, jixwe revîn, 
serîçemandin û hevkariya hin 
derdoran ta ji wê demê ve maye.
Pers bi dest Kuroş ruxandin Ser-

weriya Med re, wekî parçeyek xwe 
be, bi darê zorê bi xwe ve girêdana 
êl û êlatên Medya ve derket ser 
dika dîrokê. Eger ew wê demê 
bi ser neketa wê îro navê wan 
û farisan di nava rûpelên dîrokê 
de neba! Lê wî di dema xwe de 
nekanî tevahiya Medyayî bigire 
bin kontrola xwe, tenê derket se-
feran, talan kir û bi vê talanê bû 
Kuroşê Girs.
Dema Darios l. bi kuştina Kambîs 
II. re bû şahînşahê persan, gelê 
med bi serhildana di rêveberiya 
rêber Gaumada û fermandariya 
Fravartîş, Stran Taxma, Vahiyaz 
Data û yên din ji % 80 xaka Medya 
ji bin dagirkeriya persan rizgar 
kirin. Darios, bi alîkariya îxaneta 
Taxmas Pada û hin eşîran; berê 
ev serhildana di nava xwînê de 
fetisand. Darios I. bi xwe li ser 
zinarên Bestûnê bi nivîsa mixî daye 
nivîsandin ku wî bi sed hezaran 
medyayî di komkujiyê re derbaz 
kiriye.
Darios I. piştî Komkujiya Medan 
du tiştên girîng dike. Ew kirinên 
wî îro jî wekî çekeke bêbext li 
hemberê me tê bikaranîn. Yek; 
dînê Zerdeştî dipejirîne, wê dike 
dînê şahînşahiya persan û bi tevahî 
ji destê mediyan derdixe. Di na-
venda wê de pîrên persan dide 

rûniştin û wekî çekekî kêrhatî ji bo 
serweriya xwe bikartîne. Lewma 
zerdeştiyên îro li Hindistanê hê 
jî ji xwe re “Parsî” dibêjin. Wan 
bi rêya dîn piraniya der û dorên 
Med yê serhildêr helandin.
Ya diduyan; tu statu neda med-
yayiyan, ew bê statu hiştin. Her û 
her di nava medyayîna de banga-
şiya; “hûn jî ji me ne! Hûn eşîrên 
me ne. Ev şahînşahiya serweri-
ya me tevan e! Hûn dikanin di 
nava şahînşahiyê de bibin her 
tişt. Rêya we vekirî ye.” Lê sta-
tuya gelên din nas kirin. Mînak 
ermenî, babîlonî, grêkên Anatolya, 
eşîrên Afganistan û Pakistanê wekî 
Satrapî (Kolonî, mîrîtiyên serbixwe 
Otonamî/ xudmuxtariyetê) hatin 
naskirin. Heta carna serokên wan 
wekî mêvan li Persopolîsê diha-
tin pêşwazîkirin. Li Persopolîsê 

relyefên vê statuya hin gelan heye.
Darios I, ji bo vê bi gelê Medya 
bide pejirandin li her derê komkujî 
pêkanî. Da ku bikane mora xwe li 
eniya medyayiyan bixe, medyayî 
cardin nikanibin rabe ser xwe, di 
nava tirsê de bijî, bi zanistî relyefê 
li ser zinarên Bestûnê da teraş-
tin, wekî bibêje: “Binêre hûn serî 
hildin, encama we ev e!” Di wê 
relyefê de Gaumada di bin lingê 
Darîyus de ye. Stuyê neh kesan jî 
zincîr kiriye. Di nava wan de tenê 
Nîduntu Bel babîlonî ye. Yê din 
gişt rêberên Medan in.
Fars îro jî li gor polîtîka Darios I. 
tevdigerin, kurdan wekî eşîreke 
farsan dibînin. Ligel wê bê navber 
tenê Kurdên serhildêr dibin sêdarê. 
Yanê dibêje; “Tu ji me yî, yan tu 
dibî em, yan jî diçî sêdarê! Heta 
hin kesên qaşo dîrokzan dîtine û 

bi rêya wan hewldane ku Darios 
I. kurê Histaspayê hov wekî kurd 
nîşan dane.
Selçûkî, Osmanî ne tirk bûn. 
Rêberên wan faris û afgan bûn. 
Wan ev giyana Dariyos kirin xiz-
meta serweriya tirk jî. Tirkan di 
Lozanê de Tirkiye, wekî dewleta 
tirk û kurdan nîşan da. Bi awayê 
mînaka Darios I. pêşî li statuye-
ke kurdan girtin. Ermenî, suryanî, 
rûmên Anatolya bi kêmanî, dikanîn 
ji statuya xwe ya kêmarî di warê 
bawerî û ziman de sûd werbigirin. 
Lê kurd tenê bûn objeyên divîbû 
bihatana bişaftin, helandin û hestê 
wan ê kujeriyê têrkirinê. Em kirin 
“kart kurt“ em kirin eşîrên tirk û 
tirkmen. Dem bi dem jî em kuştin. 
Carna jî wekî Darios I. destên me 
kirin kelepçeyan û di çapemeniya 
xwe de ji bo çavtirsandinê we-
şand. Dînê îslamê wekî mînaka 
Darios I. kirin çekek herî bêkêr, 
bi formên cuda (diyanet, terîqat 
û) girseyên bê hay xapandin, li dij 
me bikaranîn. Û hê jî polîtîkaya 
hemû dagirkeran li ser wê xeta 
Darios dimeşe. Ew vê bîra dîrokê 
pir baş dizanin û li dij me bikartînin. 
Bes em dîroka xwe nizanin û ge-
lek caran dibin alavên vê polîtîka 
kolonyalîst a bê perwa.

‘Şoreşa 19’ê Tîrmehê ziman û wêjeya Kurdî vejand’ 
Di Şoreşa 19’ê Tîrmehê de, gelê Kurd li Rojavayê Kurdistanê  gelek destkeftiyên girîn bi dest xist, yek ji wan serkeftinan 
pêşketina ziman û wêjeya kurdî bû, Endamê ....... Ebdulmecîd Xelef diyar kir ku ziman û wêjeya kurdî yek ji lingên esasî yên 
Şoreşa 19’ê Tîrmehê ne.

Wêjeya Kurdî, wekî hemû wêjeyên 
Cîhanê bi derketin û pêşketina 
mirovahiyê re derketiye holê. 
Wêjeya Kurdî ya ku li ser çanda 
Neolotîk hatî avakirin, xwediyê 
gelek dewlemendiyan e. Ev 
wêjeya dewlemend beriya der-
ketina Awestayê bi hezarên salan 
hebûna xwe bi awayekî devokî 
daye domandin.
Pîraniya berhemên wêjeyî yên wê 
demê, bi awayê hûnandî bûn. Bi 
derketina Awestayê re ev wêje 
bûye çavkaniya wêjeyên Rojhilata 
Navîn ya nivîskî, yanî Awestaya ku 
bi zimanê Medî hatî nivîsandin, 
bûye mînak ji gelên Rojhilata 
Navîn re.
Her çi qas wêjeya Kurdî nebûye 
wêjeya deshilatdariyê, lê ji ber 
dewlemendiya xwe bandorek 
mezin ya erênî di Rojhilata Navîn 
û Cîhanê de pêkaniye. Bi taybet 
piştî hatina Îskenderê Mekedonî û 
êrişa wî ya li ser nivîsînên wêjeyî 
yên Kurdî; wêjeya Kurdî birînên 
mezin girtine.
Ew wêjeya ku di leza xwe ya 
pêşketinê de bû, piştî wê demê 
bes kariye hebûna xwe bi awa-

yek devokî biparêze. Vê rewşa 
parastinê, heya hatina Îslamê 
domandiye.
Piştî hatina Îslamê û Kurd bûn  
Musliman, wêjeya Îslamî ya ku 
bingehê wê Erebî ye; herikiye nava 
wêjeya Kurdî. Ji ber ku wêjeya 
Kurdî pir kevnar û dewlemend bû; 
di gelek cihan de wêjeya Ereban 
û netewên din jî jê bandor dibe. 
Heya roja me ya îro  jî gelek peyvên 
wêjeya me di nava ziman û wêjeya 
derdor û Cîhanê de tên dîtin.
Bi hatina Îslamê re her çiqas 
wêjeya me jê bandor bûbe jî gelek 
wêjevanên me yên ku fêrî nivîsînên 
Erebî bûyîn gelek berhemên giran-
biha bi tîpên Erebî, lê bi zimanê 
Kurdî nivîsîne. Yanî bi vî awayî 
wêjeya Kurdî dikeve qonaxek 
nû. Ew rewş heya avakirina Ko-
mara Tirkiye berdewam dike. Her 
çiqas Komara Tirk gelek êrişên 

hovane birin li ser wêjeya Kurdî 
jî lê ji ber dewlemendiya wêjeya 
Kurdî û bibiryarbûna wêjevanên 
wê, nekariye li pêşiya pêşketina 
wê bibe asteng. Li gel hemû as-
tengiyan hebûna xwe hem devokî 
hem nivîskî parastiye. 
Beriya şoreşê rojava a gelê kurd 
ku nikarîbû bi zimanê xwe yê da-
yika perwerdehiyê bibîne, qedexe 
bû ku fikir û hestên xwe bi kurdî 
binivîsin, li malê tenê bi dizî bi 
zimanê dayikê diaxivîn, lê bi şoreşê 
re perwerdeya zimanê dayikê ya 
kurdî, bi hêz bû û di demeke kin de 
pêngavek ber bi wêjeya bi zimanê 
dayikê ve avêtin.  
Derbarê pêşketina wêjeya Kurdî 
piştî Şoreşa 19’ê T îrmehê, 
endamê........... Ebdulmecîd Xelef 
JI Rojnameya me re axivî.
Ebdmecîd Xelef diyar kir ku ziman 
û wêjeya kurdî  piştî Şoreşa Rojava 
bi awayikî berbicav gelek serkeftin 
bidest xistin û wiha got: “Em nika-
rin bibêjin ku beriya şoreşê wêje 
tune bû. Dema mirov li pirtûkên 
wêjeyî yên kevin dinêre, mirov di-
kare yekser bibîne ku pênûs çiqas 
xurt e, lê hemû li ser kaxezê mane, 

her wiha piştî şoreşê bi awayekî 
azad hatine çapkirin û nivîsandin, 
bi awayekî azad di nava civakê de 
hatine belavkirin. Piştî Şoreşa 19’ê 
Tîrmehê  Îdî nivîskar, rewşrmbîr û 
her kes, dikarîbûn bi zimanê kurdî 
binivîsin , derî li ber wan vebûn, 
yek ji lingên bingehîn yê Şoreşa 
Rojava ziman û wêjeya Kurdî bû.”

 Pirojeyên zarokan 

Ebdmecîd da zanîn ku yek gavên 
girîng yên ku di şoreşê de hatin 
avêtin,  projeyên wêjeyî yên  za-
rokan bû û wiha domand: “Heta 
ku wêje di pêşketineke domdar 
de be, pêwîst ku nifîên nû  li ser 
bingehên rast yên wêjeyî bên per-
werdekirin , li ser vî esasî  ji bo 
zarokan gelek pirojeyên wêjeyî 
hatin lidarxistin; gelek pişbirkên 
wêjeyî ji bo zarokan hatin lidar-
xistin, her zarok bi zimanê kurdî 
çîrok û helbestan dinvîsin, ev jî ji 
bo nifşên nû gaveke pîroze, da ku 
zarokên ku li ser bingeha şoreşê 
mezin bûne, di warê çandî de jî, 
li ser bingehên rast ên civakî bên 
avakirin.”

` Rola nivîskar û rewşenbîran 
bi xwe şoreşk mezin bû `

Xelef wiha berdewamî da axavtina 
xwe û got:” Hunera çîrokî di van 
demên dawî de, gelek pêş ketiye 
û karîbû gavên hêja û mezin di 
warê afirandinê de bavêje, piraniya 
nivîskarên serdema me serkeftinek 
mezin bi dest xistine. Nivîskar û 
rewşenbîrên li Rojava, roleke me-
zin di şoreşê de  leyistin e, tevî 
rewşa  şer û êrîşên li ser Rojava 
ku tên domandin, her nivîskarekî 
bi erkê xwe yên exlaqî radibe û 
cihê xwe di nava şoreşê de digre. 
Pêşketina ziman û wêjeya kurdî 
bi serê xwe şoreşke çandî ye.”
Endamê ...........Ebdmecîd Xelef 
axaftina xwe wiha bi dawî kir û got: 
“Bi şoreşa 19`ê Tîrmehê re, em ê 
destkeftiyên hîn mezintir bi dest 
bixin. Herwiha  em ê çanda xwe 
a resin biparêzin û dîroka kurdan 
belavî hemî cîhanê bikin. Hêviya 
me ye mezin jî, nifşên me yê nû 
ne, ku bi ziman û çanda xwe a 
resen ve hatina girêdan. Her wiha 
paşerojek e mezin li pêşiya wane.” 

zehre kalo yesmîn mislêm

Ji Pênûsa Jin
Em ê 
çawa 
bijîn?

Nehîr Pale 

Rêber Abdulah Ocalan di 
destpêka avakirina Tevge-
ra Azadiyê de pirsa em çawa 
bijîn xiste rojeva gelê Kurd û 
derbarê wê de pirtûk bi navê em 
çawa bijîn? nivîsand. Ev pirs ji 
pirsgirkên jin û civakê re dikare 
bibe yek ji rêbazên çareseriyê. 
Civak û civakbuyîn ji bo jinê 
stargeh e, lê piştî ku zîhniyeta 
mêr ê desthilatdar bû, li gorî 
berjewendiyên xwe sîstem û za-
gon ji cavakan re diyar kirin, jin 
rojane rastî tûndiyê tê û encamên 
qirêj ku mejî û dilê kesekî ra-
nake derdikevin holê. Rêbazê 
destdirêjî, îhanet, lêdan, girtin, 
kuştin û hwd ku têgeha tûndî 
îfadeya wê dike, di nêzîkatiya 
ji jin re ev buye 7 hezar sale ku 
berdewam dikin. Li beramberî 
vê zîhniyetê û van rêbazên ku 
di encama vê zîhniyetê de têne 
bikar anîn, wê jin çawa bijî? Di 
vir de pirsa Em çawa bijîn gelekî 
watedar dibe û ji bo me girîng 
e. Li hemberî vê zîhniyetê girî, 
xeydandin, xwe kuştin, berdan, 
an jî bêdeng mayîn ne çareserî 
ye, lê pirsa Em çawa bijîn? dikare 
çareseriyê bi xwe re bîne. 
Em hemû jin şaş jiyan dikin, 
mîna ku civaka cinsiyetparêz 
nêzî jin dibe, em jî bi heman 
awayî nêzî jin dibin. Di nav-
bera nêzîkatiyên me ji hevre û 
nêzîkatiya mêr ji me re gelekî 
cûdayî nîne. Li gorî jinê mêr hêza 
ku pişta xwe bidiyê de. Dema ku 
mirov bersiv bide pirsa Em çawa 
bijîn? Bersiva yekemîn ew e ku 
gelek tiştên em fêrbûne êdî pêdivî 
heye em bugherînin. Zagonên 
mejiyê jin sînordar kirine û 
nahêle ku bifikire pêwîste ku em 
xwe jê rizgar bikin. Civak bi giştî 
jinê zeyîf û lewaz dibîne, dibêjin 
lazime kesek hebe wê biparêze, 
wê çawa bijî jêre zagonan di-
yar dikin û jin dibe qurbanê van 
zagonên jê re hatine dayîn û 
fikrandina wê sînordar kirine. 
Mijara dîtir ku em tê de şaş jiyan 
dikin; hewldanên me yên xwe ji 
mêr û civakê re isbat kirin e. Jin 
heyanî ku saxe her tim di pis-
kolojiya xwe isbat bike dijî. Tu 
dibêje qey sûc kiriye, gunehbare 
û heyanî saxe divê xwe isbat 
bike û bide efû kirin. Dîrokeke 
jin a gelekî kûr û bi wate heye, 
li hemberî sîstema baviksalarî 
têkoşiyaye û li ber xwe da ye, li 
dijî civaka cinsiyetparêz bêdeng 
nemaye. Çima koletiya li ser me 
tê ferzkirin em ji kokê nabirin û 
rast jiyan nakin? 
Jin ji bo xizmetkirina mêr 
nayê dunyayê, di berdewami-
ya mirovahiyê de xwedî rolekî 
sereke ye. Cûdahî di navbera jin 
û mêr de nîne, eger jin nebe jiyan 
jî berdewam nake. Niha siloxana 
Jin, Jiyan, Azadî li ser asta cîhanê 
bûye reng û hîma têkoşîna jin. 
Eger em dirûşmeya Jin, Jiyan, 
Azadî jiyanî bikin, êdî dê mum-
kin bibe ku em rast bijîn. Jina 
rêxistinkirî, berpirsyartî radike, 
têkoşîn dike, xwe perwerde dike, 
pêşdikeve, jinê digre û ji mêr 
qut dibe dikare rast bijî. Rêber 
Abdullah Ocalan yekemîn Rêberê 
ku azadiya civakê di azadiya jinê 
de dît û kedekî mezin dide jina 
azad û têkoşînvan were afirandin. 
Ji bo em rast bijîn em ê têbikoşin 
û evîndarê azadiyê bin. 

Cîger Dilşad

 Evêsta Menaf/Qamişlo

Navenda nûçeyan

Birûc Resûl/Qamişlo

Komîn bingeha rêxistinkirina civakê ye
Şaneya herî biçûk a civakê bi hevkariya gel li ser bingeha fikrê Rêber Apo ya derbarê jiyana civaka ku xwe bi xwe 
bi rê ve dibe hate afirandin. Ev fikir bi destpêka Şoreşa Rojava re ronî dît, di encamê de Komîna yekemîn li bakur û 
rojhilatê Sûriyê hate avakirin û dest bi kar û xebatên xwe kir.

Komîn saziyeke civakî, aborî, 
siyasî û xizmetguzariyê ye ku bi 
pergaleke demokratîk a komînal 
a li ser esasê demokrasiya ras-
terast, azadiya jinê û lihevhatina 
gelan a ji hemû kom û mezhe-
ban hatiye avakirin e.
Komîn yekîneya civakî ya herî 
biçûk û herî bi bandor e di 
civakê de; li ser esasê beşda-
riya rasterast a li gund û taxan 
hatiye avakirin. Komîn naverok 
û bingeha rêxistinê ye, li gorî 
şert û mercên civakî li gund, 
tax, bajarok û bajaran xwe bi 
rêxistin dike. Di vê çarçovêyê 
de Elî Sehdûn ji rojnemeya me 
re axivî.
Elî Sehdûn diyar kir ku bi derke-
tina şoreşa 19’ê Tîrmehê re ku 
bandora herî mezin li Rojhilata 
Navîn kir, gelek bûyer rûdan 
û got:” Li ser esasê prensîba 
serweriya gel, komînan di nava 
taxan de dest bi karê xwe kirin. 
Bi şoreşa 19’ê Tîrmehê re  û 

bi hêza gel rêxistin û binesa-
ziya civakê hate avakirin, ev 
yek jî, bi riya komîn û meclisan 
pêkhat. Bi avakirina komînan 
re jî armanc ew bû ku gel xwe 
bi xwe rêxistina xwe avabike û 
pirsgirêkên xwe çareser bike.

‘ Komîna yekemîn ’

Elî wiha berdewamî da axavti-
na xwe û got:” Erka sereke ya 
komînê ew e, ku civakê li ser 
bingeha neteweya demokratîk, 
azadî, wekhevî û edaletê 
birêxistin bike. Li gorî vê yekê 
li her taxê komîn hatin avakirin 
û bi riya van komînan gelên 

Bakur û Rojhilatê Sûriyê civaka 
xwe rêxsitin kirin û pêdiviyên 
xwe ji hemû milîve pêktanîn. 
Yekemîn komîn li bajarê Qa-
mişlo bi navê komîna Şehîd 
Leheng a li taxa rojava ya bajêr 
hate avakirin. Di sala 2011’an 
de komînan dest bi karê xwe 
kirin û bi navê (Mala Gel) hatin 
rêxistin kirin. Tişta ku komînê ji 
hev cuda dike jî, ew bû ku xwe 
li ser heşt hêmanên bingehîn 
birêxistin dike: Aborî, lihevanîn, 
tenduristî, çand, huner, per-
werde, jin, hêzên bingehîn û 
ciwan.”

‘ Komîteyên di hindirê 
komînan de ’

Sehdûn da xuyakirin ku komîn 
5 komîteyan digre nava xwe û 
komîteyên heye ev in. Komîteya 
Lihevanînê, Komîteya Parastinê, 
Komîteya Tenduristiyê, Komîteya 
Xizmetguzariyê û Komîteya Jinê. 

Gel bi ruhê beşdarbûna jiyana 
xwe û civakên xwe komîn ava 
kirin û armanca me bi serxistina 
vê projeyê pêk hat. Komîn di 
yekxistina civakê de, bi erkekî 
girîng dilîze û erka wê ya se-
reke parastina vê yekîtiyê ye. 
Komîn li hemû bajarên Bakur 
û Rojhilatê Sûriyê, tevî gund 

û kampên penaberan, bi beş-
dariya hemû gelên herêmê, 
Kurd, Ereb, Suryanî, Ermenî 
û Êzidiyan hatin avakirin. Divê 
şênî jî bibin yek û alîkariya 

komînê bikin, komîn ji bo wan 
hatiye avakirin. Komîn dengê 
gel e, gel û endamên komînê 
divê bi hev re pirsgirêkên xwe 
çareser bikin.”
Elî Sehdûn di dawiya axafti-
na xwe de diyar kir ku ew di 
komînan de bê îhmalkarî û 
xemsarî di pêkanîna pêdiviyên 

hemû welatiyan de dixebitin û 
hêvî kir ku komîn wekî destpêkê 
vegere û hîn bi rengekî ça-
lak xizmeta welatiyan bike û 
rêxstina civakê avabike.

Kes nikare bi dîwaran Efrîn ji Rojava û Sûriyê qut bike

Nirx
 ‘Em li dijî qirkirina jinan, jiyanek azad diafirînin’

Hewildanên dagirkeriya Tirkiyê yên guhartina demografîk li Efrînê bê navber berdewam in. Artêşa Tirk a dagirker dest bi avakirina dîwarê di 
navbera Efrîn û navçeya Şêrawa dike. Dîwar bi dirêjahiya 5 kîlometr û bilindahiya 3 metreyan, ji gundê Kîmarê yê navçeya Şêrawa heta gundê 
Beradê wê were danîn.

Ji roja dagirkirina herêma Efrînê 
de dagirkeriya Tirkiyê û çeteyên 
girêdayî wê hemû siyaset û sûcên 
bê exlaqî li ser gelê resen dide me-
şandin. Armanca sereke ya dagirke-
riya Tirkiyê piştî dagirkirinê, guharti-
na demografîk a herêmê pêkanîne. 
Di dîroka 18’ê Adara 2018 an de 
gelê Efrînê bi darê zorê koçberî 
herêma Şehba û deverên cuda bûn. 
Bi valakirina gel ji herêmê û bi cih 
kirina malbatên çeteyan di bajar 
û gundewarên Efrînê de, beşekî 
sereke ji vê guhertina demugrafîk 
a ku li Efrîn û seranserî heremên 
dagirkirî tê meşandin. 
Herî dawî artêşa Tirk a dagirkert ji 
gundê Kîmarê yê navçeya Şêrawa 
heyanî gundê Beradê dest bi avaki-
rina dîwar kiriye. Hêjayî gotinê ye ku 
pilana avakirina dîwar a bi armanca 
qutkirina herêma Efrînê ji kantona 
Şehbayê pilanekî demdirêje. Niha jî 
bi dirêjahiya 5 Kîlomete û bilindbûna 
3 Metreyan dîwar tê avakirin. Heyanî 
niha bi qasî 2 Kîlometre hatiya ava-
kirin û berdewam dike, li ser wan 
dîwaran jî têl tê danîn û bircên bi 
kemîre avadikin .
Têkildarî avakirina dîwaran a bi 
armanca qutkirina herêmê ji gelê 
resen gelê Efrînê li herêma Şehbayê 
nerazîbûna xwe dan raberkirin. 

Hemwelatiyên bi navê Şêraz Elî 
û Şêxo Îbrahîm ji rojnameya me 
re axivîn.

`Bi armanca qutkirina gel ji 
xaka Efrînê, dîwar tê avakirin`

 Şêraz di destpêkê de anî ziman 
ku dagirkeriyê bi darê zorê em 
koçber kirin û niha jî dixwaze axa 
Efrînê ji me qut bike û wiha got: 
“Efrîn di encama berxwedaniya 58 
rojan de bi pilangeriyeke navnetewî 
hat dagirkirin û em bi darê zorê ji 
gund û malên xwer koşber bûn. Di 

Efrînê de hemû kiryarên guhartina 
demografîk ji milê dewleta tirk a 
qirker û çeteyên wê ve tê meşandin. 
Gelê resen yên ku di Efrînê de me 
ne, rojane rastî girtin, revandin, 

kuştin û destdirêjiyê tên. Bi heza-
ran dar û daristan hatin qut kirin 
û axa wê hat talan kirin. Di Efrînê 
de welatiyên Efrînê ji hemû mafê 
xwe bê par e. Dagirkeriya Tirkiyê 
rûxmî tevahî kiryarên ku dike û ro-

jane herêma Şehbayê û gelê sivîl 
armanc dike. Bi siyaseta avakirina 
dîwaran dixwaze Efrînê ji gelê wê 
qut bike û dagirkeriyê rewa bike”.

‘Kes nikare Efrîn ji Rojava û 
sûriyê veqetîne’

Şêraz diyar kir ku Efrîn perçe-
yek ji axa Rojava ye û wê nikari-
bin vê rastiyê biguherînin û wiha 
domand:”Efrîn parçeyek ji axa 
Kurdistanê ye û wê bi dagirkirin 
û avakirina dîwaran nikaribin vê 
rastiyê bidin guhartin. Faşîzma 
Tirkiyê bi guhartina demografîk 
û avakirina van dîwaran dixwaze 
Efrînê ji tavahî xaka Sûriyê û ji 
Rojavayê Kurdistanê qutbike. Lê 
hebûn û berxwedana gelê Efrînê 
wê tucaran derfetê nede ku plan û 
armancên dagirkerên Tikr û çeteyên 
wê bi serkeve.

`Li hember polîtîkeyên dijmin 
gel xwedî helwest e`

Girêdayî heman mijarê Şêxo Îbrahîm 
tekez kir ku siyasetên dagirkeriyê 

nikarin îradeya gel bişkînin û wiha 
got:”Dagirkeriya Tirkiyê bi êriş û 
van polîtîkeyan, dixwaze vîna gelê 
herêmê bişkîne û herêma Şehbayê 
valebike. Lê belê gelê Efrînê di oxira 
parastina herêmê û vegera Efrînê 
de gelek bedelên giran buha dan. 
Gel xwedî helweste li hember van 
êriş û polîtîkeyan. Ji ber vê yekê ev 
zêdetirî 5 salane bi îrade û berx-
wedaniyeke pîroz tavahî pilanên 
dijmin vala derdixin”.

` Rêxistinên navnetewî li 
hemberî guhartina demogarfî 

dengê xwe nakin`

“Li hember kiryarên di Efrînê de 
tên kirin Dewletên navetewê ber-
pirsyarin” bi vê gotinê Şêxo wiha 
axaftina xwe bi dawî kir “Efrîn di 
encama pilangeriyeke navnetewî 
de hat dagirkirin. Hemû cure kiryar 
û guhartinên ku tên çêkirin di asta 
yekemîn de dewletên navnetewî 
berpirsyarin. Em bang li tevahî 
rêxistinên navnetewî dikin ku li 
hember guhartina demografiya 
ya ku li Efrînê ji milê dagirkeriya 
Tirk ve tê çêkirin biseknin û erkên 
xwe pêk bînin”.

Wekî pênasekirina 
sinc(axlaq),ked,azadî û gelek 
têgehên din yek pênasekirinek ji 
bo têgeha nirxê jî tune ye. Gelo 
ew pênasekirinên cur be cur 
dewlemendî ye, an ji dijwarbûn û 
giringiya têgehê tê, an jî bingeha 
wan cudabûna pênasekirinan 
ji dîtinên birdozî yên ren reng 
tê?  Ev cudahiya pênasekirinan 
ji ku tê? Çima lihevkirinek li ser 
pênasekirina têgehekê tune ye?

B ê g u m a n  c u d a h i y a  d i 
pênasekirinan de ne bi tenê 
şekliye,di hinan de şekliye lê, bi 
gelemperî di cewher de cudabûnî 
heye.Ev e, ev cudabûna di cew-
hera pênasekirinan de mijarê şolî 
dike û rê ji netêgihandina naveroka 
têgehê re vedike.
Di serî de em dikarin bêjin ku, du 
awayên nirxan heye;nirxên madî, 
ku bi keda mirov derdikeve holê, 
yên manewî jî her tişta ku giyana 
mirov bi jiyanê ve girê dide ye.
Sedema cudabûnên di navbe-
ra pênasekirinan de birdozî ye.  
Ango her bîrdoziyek li gorî dîtinên 
xwe têgehan pênase dike. JI lew-
ra bi dehan pênasekirin derbarê 
her têgehekê bingehîn de heye. 
Wek mînak, li gorî îdeologên 
çîna serdest; nirx her tişta ku 
kar(qezenc) ji wan re tine nirx e. 

Li gorî Marksîzmê, zemanê ku 
keda ku ji bo derxistin-bidest-
xistina heyberekê tê xerc kirin 
e. Pênasekirina Marksîzmê ya herî 
nêzî rastiyê ye, lê kême.
Di vir de ev pirs serî radike di hişê 
mirov de; pîvana nirxadina kedê çî 
ye û li gorî kê ye? Gelo kîjan pîvan 
û li gorî çi dikare keda dayîkekê 
ya neh mehên ducanîbûna wê 
bipîve? (ji xwe di pergaleke ku 
bi tenê bedena jinê-ew jî heta di-
kare kêrî mêr were ye- dibîne,wê 
çi nirxê bide jin ê?)Bêguman ji 
xeynî wê dayîkê, tu kesek nikare 
keda wê  bipîve. Halbûkî jin-dayîk 
afrînera jîyana civakî ye û mêr 
domahîka jinê ye,ji lewra jî jin-
dayîk xwedawenda nirx-kedê ye. 
Ji boyî wê ye pergala baviksalarî 
pêşiya pêşîn jin-dayîk xist û bi ti 
carî derfet neda ku jin-dayîk serê 
xwe rake û nefesê bikişîn e.
 Heger em bizivirin ser mijara xwe 
ya pênasekirina nirxê,em dikarin 
wisa bêjin û wê rastir be. Nirx;her 
tişta madî û manewî ku hebûna 
mirov a civakî xurt dike,ji pêkhatina  
bûyîna mirovî re rê vedike û aheng-
tiya xwezaya yekemîn û xwezaya 
duyemên xera nake û hebûna mi-
rov a bi bûyîna hebûneke civakî 
bi kedê bilind dike û mirov-civakê 
bi hemû pêkhatiyên wê ve azad 
dike an jî ber bi azadbûnê ve 

dibe,û her tişta di xwezayê de 
heye nirx e. Ango her berhe-
meke ku çi ramanî û çi jî f îzîkî 
derketî holê û rê nade ku mirov 
bibe kole,ji azadiya bêdawî re rê 
vedike û mirov wekî berdewami-
ya xwezayê digire dest,mirov ne 
di ser xwezayê re digire,berevajî 
wê mirov wekî perçekî xwezayê 
dibîne,em dikarin bêjin nirx e. Lê 
her berhem-navgîna ku xwezayê 
û bi xwezayê re jî mirov tune dike 
an jî tune dihesibîne,an jî ber bi 
tunebûnê ve dikişîne-dehf dide 
ne nirx e,dijminê nirxa ye. Wekî 
mînak,em nikarin sarûxan,firokên 
şer,tang û topan wekî nirx pênase 
bikin.
 Di ferasta liberal de tu nirxa 
xwezayê tune ye,bi tenê xweza 
ji bo  kêfxweşiya mirov e. Mirov 
bixwaze çi û çawa bike azad e! 
Lê gelo tiştek (kiryarek-dîtinek-
felsefeyek) ku îro kêfxweşiyê bide 
û sibe bibe sedema tunebûna 
mirovahiyê, mirov dikare wekî nirx 
bigire dest? Dîsa tişta-felsefa ku 
mirov ji azadiya civakî bi dûr dixe 
re em nikarin wek nirx bigirin dest. 
Wekî mînak; dîtinên ku hebûna 
jin tune dihesibînin,tiştên ku rê 
ji tunebûna civakî re vedikin ne 
nirx e,ew,dijberiya nirxê ye.
Bi kurtasî;di serî de xweza û her 
tişta ku bûyîna mirov di hebûna 

civakî de dikemilîne û bûyînê di 
hebûna xwezayê de digihîn e, rê 
ji lihevhatin û ahengiya xwezaya 
yekemîn bi ya duyemîn re vedi-
ke û bi kedê hatî afirandin û di 
gel wê rastiyê, her hebûna ku di 
xwezayê de heye; nirx e!
Nirxa mirov çî ye ya axê û her tişta 
ji axê welidiye-diwelide,avê û her 
tişta jji avê  derketî-derdikeve,agir 
û hebûna jê û pê çêbûye-çê dibe 
jî ew e! Ne kêmî wan û ne jî zêdeyî 
wan e! Bê guman ji bo pejrandina 
van rastiyan di serî de hişmen-
diyeke ku xwe ji hemû qirêjiyên 
dewletê û pergala baviksalarî 
xelaskirî şertê bingehîn e. Ji boyî 
wê jî di hişmendiya mirov-kes de 
guherîneke redîkal pêwîste. Çimkî 
dîtina “mirov di ser her tiştî re 
ye û di navenda her tiştî de mi-
rov heye,ku ev dîtin ji Zîgoratan 
derketî û di hemû olan de bi 
awa û vebêjên cuda cih girtî û 
bi pêşketina Modenîteya Kapîtalîst 
re; bi taybetî jî bi bîrdoziya liberal 
re di nav hemû civakê de belav 
bûye, zehmetiyên mezin li pêşberî 
guhartin-veguhartina hişmendiyê 
de derdixe. Divê em wek mirov fêm 
bikin ku li gorî zagona gerdûnê 
û heqîqeta xwezayê ti cudahiyek 
di navbera hebûnan de tune ye. 
Hemû hebûnên hene wekhevin.
Ji mirovê/a ku xwe di ser her tiştî re 

dibîne zehmete wekheviya hebûn 
û bûyînê xwe bi hebûn û bûyînên 
din re bibîne. Lê, heta ku ev rastî 
neyê qebûl kirin û neyê jînkirin,ne 
gengaze ku mirov bigihîne wa-
teya rastîn a nirxê û nikare azad 
bibe. Mirova/ê ku dixweze azad 
bibe di serî jê tê xwestin ku bibe 
miroveke/î demokrat û wekheviyê 
bipejirîne!
Bi kurt û kurmancî; nirxa herî 
mezin gerdûn û  xweza bi xwe 
ye û  her berhema ku mirovan  
bi keda xwe derxistiye holê ye.Di 
navenda nirx de ne mirov, xweza 
û her tişta ku azadbûna jiyana 
hemû hebûnan misoger dike,heye. 
Cewhera nirxê ked e. Lê kede-
ke çawa? Rast e,ked mirov azad 
dike,lê gava mirov di zanebûna 
keda xwe de be azad dibe,wekî 
din koletiya dijî kûrtir dibe! 
Her gelekî di rêwîtiya xwe ya dîrokî 
de hinek nirx afirandine! Di serî 
de jî civakbûyîn gelekî nirxeke 
mezin e.
Bêyî nirx civak,bêyî ked mirov û 
bêyî azadî jî xweza tune ye!..
Gelê-mirovê/a ku xwedî li ked û 
nirxên xwe dernekeve nikare azad 
bibe û mehkûmî jiyana  koletiyê ye!
Ji boyî her mirovekî/ê nirxa herî 
mezin û watedar welat e,çand 
e,ziman e û civaka wî/wê ye.

Rêxistin û saziyên jinan yên 
bakur û rojhilatê Sûriyê, ji 
bo piştgiriya jinên Şengal û 
Efganistanê, bi dirûşmeya  ’Em li 
dijî qirkirina jinan,  jiyanek azad 
diafirînin’dest bi kampaniyekê 
kirin. Ahîn Siwêd diyar kir ku ew 
ê bi tekoşîn û fikirê azad hemî 
jinan azad bikin.

9 sal di ser komkujiya Şengalê re 
derbas dibe, di 3’ê Tebaxa 2014’an 
de, çeteyên DAIŞ’ê li dijî civaka 
Êzidî komkujiyên mezin pêk anînin. 
Çeteyan li pêşiya çavê cîhanê 
tevahî bi hezaran jin, zarok, pîr û 
kal qetilkirin, herwiha bi 10 heza-
ran gel hatin koçberkirin û ji cih û 
warê xwe hatin derxistin. Çeteyan 
bi hezaran jin û zarok revandin 
û li bazarên koledaran firotin. Di 
sedsala 21’an de, li pêşiya çavê 
cîhanê, civaka Êzidî rastî hemû 
kiryarên dermirovî ji kuştin tecawiz 
û revandin û tevahiya  rengên 
siyaseta qirkirinê hatin. Hêjayî 
gotinê ye ku bi hezaran jinên ku 
hatine revandin hîn jî çarenûsa 
wan ne diyar e.
Li aliyekî din heman siyaseta 

qirkirinê, heman hovîtî, li ser 
jinên Efgan di Tebaxa 2021’an 
de, bi riya Talîbanan ku piştî ve-
kişandina Emerîka ji Evganistan 
hate kirin, pilana teslîmkirina jinên 
Efgan ji Terora Talîban re, her 
weha teslîmkirina jinên Şengalê 
ji DAIŞ’ê re ev siyaseta qirkirina 
sîstematîk ku bi pîlanên qirêj ji 
hêzên hegemon li ser jinê tê me-
şandin,  dixwazin vîna jina azad 
bi kirasê tarî bipêçin.
Derbarê mijarê de cîgera Encu-
mane Cibcîkar a herêma Cizîrê 
Ahîn Siwêd ji rojnemeya me re 
axivî.
Ahîn siwêd diyar kir ku jinên ba-
kur û rojhilatê Suriya yê pişgiriya 
jinên  Şengal û Efgistanê dikin û 
wiha got: “Em wekî jinên di nava 
Rêveberiya Xweser de, bi gelek 
rêxistin û saziyên jinan ên bakur û 
rojhilatê Sûriyê, ji bo piştgiriya jinên 

Şengal û Efxanistanê, me dest bi 
kampaniyekê kiriye, kampaniya me 
bi salvegera 9’mîn a komkujiya 
Şengalê hat destpêkirin. Herwiha 
em piştgiriya jinên Efigistanê yê 
ku di heman demê di komkujiyê 
re derbasbûn,dikin.” 

‘10’ê Tebaxê wê çalakiyên 
mezin bên lidarxistin’

Ahîn Siwêd da xuyakirin ku wan 
kampaniyek bi durşmeya ‘Em li 
dijî qirkirina jinan,  jiyanek azad 
di afirînin’ dane destpêkirin û 
wiha domand: “Kampaniya me 
ji 31’ Tîrmehê, hat destpêkirin, wê 
çalakiyên kampaniyê yên cûr bi 
cûr bê domandin. Di  2’ê Tebaxê 

de wê li hemû mal û saziyên ji-
nan  piştgiriya bi jinê Şengal û 
Efxanistanê re bê ragehandin. 
Di 10’ Tebaxê de çalakiya herî 
mezin li ser asta her herêmekê 
were lidarxistin.”
Ahîn wiha berdewamî da axaftina 
xwe û got: “Êrîşên ku bi taybet li 
ser jinan tên meşandin, armanc 
jê qirkirina jinan e. Hêzên desthi-

latdar her dem ji hêza jinê ditirs e. 
Ew dizanin ku jin bingiha civakê 
ye, ji ber wê her dem li dijî jinan 
êrîşan pêk tînin.”

‘Hêzên faşîst ji jina azad 
ditirsin’

Ahîn Siwêd da zanîn ku dewleta 
tirk ya dagirk tu carî qebûl nake 
ku jin xwedî îrade be  û wiha pê 
da çû: “Dewleta Tirk a dagirker bi 
armnca têkbirina vîna jinê, êrîşên 
xwe yên ser pêşengên jin dewam 
dike, ev desthilatdariya faşîst ji 
guherînên ku bi destê jinan pêk 
tên,ditirse. Em wekî jinên bakur û 
rojihilatê Sûriyê di guherînên ku 
pêk tên , pêşengiyê dikin. Em bi 
durişmeya JIN JIYANA AZADî ji 
tevahiya êrîşên li dijî jinan dibin 
bersiv.”

’Emê tevahiya jinan azad 
bikin’

Cîgera Encumane Cibcîkar a 
herêma Cizîrê Ahîn Siwêd di da-
wiya axaftina xwe wiha qedand: 
“Wekî jinên bakur û rojhilatê 
Sûriyê, em ê bibin bersiv ji hemû 
êrîşan re, herwiha ji civakê re bibin 
ronî. Tekoşîn û berxwedanî ji me 
tê xwestin û erka me ya serke 
ye. Emê bi dirûşmeya JIN JIYAN 
AZADÎ piştgiriya hemû jinên ku 
li ser wan tundî tê kirin, bikin û 
tevahiya jinan azad bikin.”

şêraz elî şêxo îbrahîm

Zekî Bedran 

Gelê Sûriyê di cîhana zehmetî û hejariyê de 
dijî. Dolar bê navber bilind dibe. Her ku Lîreyê 
Sûriyê nirx winda dike gel hejar dibe û zehmetî 
zêde dibin. Tam çerxek bêsûd tê jiyîn. Nayê 
zanîn dê ev zehmetî û perîşanî çiqas bidome û 
dê gel çawa henaseyekî bistîne. Rêveberiya B. 
Esad hilneweşiya, bi piştgiriya Îran û Rûsyayê 
li ser lingan ma. Sûriye tevlî Yekîtiya Ereb bû. 
Lê rewşa gel baş nebû. Li Sûriyê çareseriyek 
tune ye. Tu kes nikare bi serê xwe çareser 
bike. Berjewendî û hesabên hêzên li herêmê 
ji hev cuda ne. Hêzên herî bi bandor DYE, 
Rûsya, Îran û Tirkiye ne. Welatên Ereb, hêzên 
Ewropayê jî bi şêweyekî li herêmê hene. 
Rûsya, Îran, Sûriye û DYE-Ewropa li dijî 
hev in. Tirkiye, Îran û hikumeta Şamê jî di 
eniyên dijber de ne. Tirkiye di heman demê 
de endamê NATO’yê ye û di eniya welatên 
rojavayî de ye. Heman Tirkiye ji ber dijminahi-
ya xwe ya li hemberî Kurdan di gelek mijaran 
de bi Rûsyayê re hevkar e. Lê di mijara Idlibê 
û ji bo li Sûriyê bimîne pişta xwe dide DYE û 

hevkarên wê. Pêvajoya Astanayê tam li ser dij-
beriya Kurd û rêveberiya xweser hat avakirin. 
Yek ji mijara esasî ku beşdarvanên Astanayê li 
ser lihev kirin jî derketina DYE ji Sûriyê ye.
Tirkiye hewl dide hebûn û êrişên xwe yên 
li Sûriyê bispêre “têkoşîna li dijî terorê”. Ji 
ber nikare hincetek din derxe. Qesta wî ji 
rêxistinên terorê jî YPG-QSD ye. Hikumeta 
Tirk li herêmên ku dagir kiriye bi dehhezaran 
hêzên çekdar ava kiriye. Van hêzên hem ji 
bo şerkirina li dijî Kurdan hem jî şerkirina  li 
dijî hikumeta Şamê diparêz e. Wan fînanse û 
perwerde dike. Bi giranî ev ji Sûriyan berhev 
kirine. Tirkiye hewl dide van weke muxalefe-
ta Sûriyê bide nîşan. Lê tu nasnameya siyasî 
ya van hêzan nemaye. Bi tevahî di fermana 
polîtîkayên dewleta Tirk de ne. Tu bername û 
vînek van a ji bo çareserkirina pirsgirêkên li 
Sûriyê tune ye. 
Tirkiye hewl dide her hêza ku xwe li Sûriye û 
cîhanê bigihînê, di şerê xwe yê li dijî Kurdan 
û rêveberiya xweser de bikişîne gel xwe. Dix-

waze Kurdan bi tenê bihêle û ji vê cîhanê tune 
bike. Ji ber ku armanca wî ya qirkirinê heye, 
hikumeta Şamê jî di nav de, ji herkesê re dibêje 
werin bibin hevkarên qirkirinê. Dewleta Tirk di 
dijminahiya li dijî Kurdan de, di serî de DAIŞ, 
El- Nûsra, Îsraîl, DYE, Îran, Rûsya, ji tevahî 
hêzên li cîhanê piştgiriyê dixwaze û hevkariyê 
dike. Ev hêzên em qala wan dikin, pirsgirêk û 
nakokiyên wan bi Tirkiyê re çi dibe bila bibe, li 
dijî Kurdan bazarê dikin û ji ber berjewendiyên 
xwe hevkariya Tirkiyê dikin. Ji bo hevkariya 
wan li dijî Kurdan tu berdêlên bidin tune ye.  
Li Sûriyê yekane hêza ku gel esas digire û hewl 
dide demokrasiyê ava bike Rêveberiya Xweser 
a Bakur û Rojhilatê Sûriyê ye. Sergûzeştek 
bibandor a van rêveberiyan çêbû. Xwedî 
projeyek demokratîk a bi hêz in. Azadiya jin û 
berjewendiyên tevahî beşên bindest ên civakê 
esas gire. Di destê rêveberiya xweser de çekek 
bi bandor a wek azadî û demokrasiyê heye. Lê 
ev çek ji bo tevahî Sûriyê weke tê xwestin nayê 
bikaranîn. Nagihe tevahî Sûriyê. Di van mija-
ran de paşketinek cidî û bi xwe re sînormayîn 
heye. Gel hatiye wê rewşê ku di nava hejarî û 
zextê de bifetise. Tevahî ragihandin di destê 
hikumetê de ye. Yên ku dengê gel bibihîse 
tune ye. Amûrek tune ye ku jin, hejar, ciwan û 
bindest dengê xwe pê bilind bikin. Rêveberiya 
xweser dikare bibe dengê tevahî Sûriyê, dikare 

xwe bîne rewşa navendî.  
Hêza ragihandinê ya di destê rêveberiya 
xweser de ne kêm e. Pirsgirêk ew e ku beşê 
ronakbîr û entelektuel roja xwe nalîzin. 
Danehevek Sûriyê heye. Lê derdorên ronakbîr 
û siyasî belave ne. Piraniya wan derketine 
derveyî welat. Ew jî ne birêxistinkîr ne. Dike-
vin bin bandora welatên Ereb ên lê dimînin. 
Divê ji bo civakek Sûrî ya demokratîk û 
azad danehevên xwe bikar bînin û bibin yek. 
Pêwîste rêveberiya xweser di vî alî de jî bibe 
navend. Li şûna ku rewşenbîr xwe bispêrin 
welatên cuda, dikarin bên Bakur û Rojhilatê 
Sûriyê.  
Me dewlet û rêveberiyên li Sûriyê diyar 
kirin. Ev berjewendiyên gel esas nagirin. 
Di vê rewşê de kar dimîne ser milê ronakbîr 
û demokratên Sûriyê. Dema li hêzên heyî 
binêrin çareserî tune ye. Eger di çareseriyekî 
de lihev bikin jî, ev dê ne azadî û demokrasî 
be. Li welatên ku “Bihara Ereban” lê hatin 
jiyîn, niha rewş nebaş e. Desthilat û hevkarên 
wan şoreşa gelan ji xwe re dizîn. Gelo dê 
li Sûriyê destûr ji vê re bê dayîn? Evqas 
windahiyên canî, êş û rûxan, dê bi serweriya 
rejîma berê re rû bi rû bimîne? Di vî alî de 
pêwîste rêveberiya xweser, tevahî ronakbîr 
û demokratên ji Sûriyê bibin hevkar û ji bo 
çareseriyê giraniya xwe danin holê. 

Divê xebatên siyasî bên 
xurtkirin

Navenda Rojava ya lêkolînên stratejîk

Reşo Mihemed/Qamişlo

‘Bi Yekrêziya Kurdan wê peymana 
Lozanê hilweşe’

Di sedsaliya Peymana Lozanê de, partiyên siyasî yên bakur û rojhilatê Sûriyê diyarkirin ku dewletên desthilatdar bi 
armnca qirkirina gelê kurd peymana Lozanê imze kirin û gotin, bi yekrêziya kurdan wê peymana Lozanê hilweşe û 
neghêje armanca xwe.

Peymana Lozanê yek ji peymanên 
xeternak ya li dijî hebûna gelê kurd 
bû. Herwiha ev peyman di 24’ê 
Tîrmeha 1923`yan de, di navbera 
dewleta Tirk ya dagirker, Berîtaniya, 
Ferensa, Yaban de hat lidarxis-
tin. Armanc jê parçekirina welatê 
kurdan û pêkanîna berjewndiyên 
dagirkerî û desthilatdaryê bû.  Di 
encamê de, van dewletan nexşeya 
Kurdistanê li gor siyaseta xwe ya 
qirêj kirin çar parçe. Her parçeyek 
kete bin zext û zordariya dewletekê 
de. Ev herçar dewletên desthi-
latdar ji destpêka Lozanê heya 
roja îro di derheqê gelê kurd de  
gelek komkujî, kuştin, talankirin û 
hwd… pêk anîne. Di hema demê 
de jî çand, dîrok, perwerdeya bi 
zimanê kurdî, qedexe kirine.
Gelê kurd li dijî siyaseta dijminên 
Kurdistanê rabûne ser piyan, her-
wiha dest bi gelek serhildan, şoreş 
û raperînan kirine. Weke Şoreşa 
Dêrsimê ya ku bi pêşengtiya Şêx 
Se’îdê Pîran pêk hat. Hêjayî gotinê 
ye ku Şoreşa Dêrsimê, piştî li dar-
xistina Peymana Lozanê  yekem 
şoreş bû ku li dar ket. Lê ji ber 
sîxur û kurdên xwefiroş yên ku di 
xizmeta dagirkeriya Tirkiyê de kar 
kirin, ev şoreş bi sedema xiyanetê 
hat têkbirin. 
Ev bû sed  sal ku Peymana Lozanê 
hatiye imze kirin, gelê kurd dest 
ji berxwedan û têkoşînê berne-
daye. Herwiha şoreşa herî dawîn 

ya ku gelê kurd bi gelên eereb, 
siryan, aşor û hwd…çirûska şoreşê 
pêxistiye, Şoreşa 19’ê Tîrmehê 
ye. Hêjayî gotinê ye ku vê şoreşê 
hêza xwe ji Şoreşa Tevgera Riz-
gariya Kurdistanê wergirtiye. Ev 
şoreş bi saya felsefeya Rêber Apo, 
jin, gerîlayên berxedêr û şehîdên 
azadiyê li Rojava dest pê kir. 
Herwiha guhertin û vejandin  di 
warê civakî, siyasî, aborî û hwd… 
bi xwe re anîn. Bi domana demê 
re vê şoreşê bala gelanên cîhanê 
kişand û ketin bin bandora fikr 
û felsefeya Netewa Demokratîk. 
Şoreşa Jin, Jiyan, Azadî mînakeke 
berbiçav e, ku hêz û bingeha xwe 
ji Şoreşa 19’ê Tîrmehê girit. Şo-
reşa 19’ê Tîrmehê û ya Jin, Jiyan, 
Azadî bi fikrên azad û yekrêziya 
gelê kurd dibe bersiva  sedsaliya 
Peymana Lozanê.
Têkildarî sedsaliya Peymana 
Lozanê de, partiyên siyasî yên 
bakur û rojhilatê Sûriyê ji Rojna-
meya me re axivîn. 

‘Lozan di xizmeta 
berjewendiyên dagirkeriyê de 

hat îmzekirin’

Sikretêrê Partiya Roj a Demokrat a 
li Sûriyê Kovan Keni’o diyar kir ku  
desthilatdaran, Peymana Lozanê 
li gor berjewendiyên dagirkerî û 
parçekirinê îmze kirin û wiha axivî: 
“Em di sedsaliya Peymana Lozanê 

de ne, ku dema ev peyman hat 
îmzekirin, peymaneke girêdayî 
berjewendiyên desthilatdaran de 
bû. Dewletên desthilatdar biryarên 
ku  di vê peymanê de dan, ne ji  bo 
berjewendiyên gelê kurd û gelên 
herêmê. Herwiha dewlet Tirk ya 
dagirker bi hevkariya Berîtaniya, 
Ferensa û hwd… Kudistan kirin 
çar peçe. Di encamê de jî gelê 
kurd li tevaya Kurdistanê rastî 
komkujî, kuştin, zordarî, koçberî 
û talankirinê hatin. Gelê kurd ev 
sed sal in ku li hember hişmendî 
û kiryarên desthilatdaran yên  
dagirkeriyê, li ber xwe dane. Di 
dema niha de pêwîstî bi yekrêzî 
û yekhelwestiya gelê kurd heye. 
Di heman demê de divê em dev 
ji doz xwe bernedin. Hem jî divê 
pirasgirêkên gelê kurd li ser asta 
civînên cîhanî were gotûbêjkirin 
û çareserkirin.” 

‘Bang me, yekîtiya gelê kurd 
û partiyên siyasî ye’  

Endamê Partiya Çep a Kud li 
Sûriyê, Selîm Mihemed anî ziman 

ku divê gelê kurd, herwiha partiyên 
siyasî jî helwesta xwe bikin yek 
û wiha got: Dema ku Peymana 
Lozanê hat lidarxistin, bi sedema 
lîstokên dewleta Tirk yên qirêj, 
gelê kurd ji mafê xwe bêpar man. 
Yên ku wê demê di peymanê de 
qaşo bi navê kurdan beşdar bûn, 
mixabin hatin xapandin. Ku Hesen 
Xeyrî yek ji wan kesan bû ku . Di 
derheqê gelê kurd de, em vê yekê 
weke xiyanetê dibînin. Niha gelê 
kurd û partiyên siyasî yên kurdî 
siyaseta desthiladar û dagirkerên 
Kurdistanê naskirine. Pêwîste gelê 
kurd careke din bi siyasta ku li 
dijî wan tê kirin nexape û li her 
çar perçên Kurdastanê helwesta 
xwe bikin yek. Di heman demê 
de jî partiyên siyasî yên tevaya 
Kurdistanê ne ji bo berjewendiyên 
desthilatdarên Kurdistanê kar bi-
kin. Herwiha  Em weke partiyên 
siyasî yên bakur û rojhilatê Sûriyê 
bang dikin ku hevgirtina partiyên 
kurdî çêbibe. Hem jî divê gelê 
kurd jî helwesta xwe bikin yek 
û em bigihêjin armanca xwe, ku 
Kurdistanê rizgar bikin.”

‘Konsepta qirkirinê bi dawî nebûye; 
berxwedan jî berdewam e’

Tirkiyê di siyaseta qirkirinê de berdewam e...(1)

Civaka êzidî di Tebaxa 2014‘an de bi sûcekî dermirovî re rû bi rû ma. Hevseroka Rêveberiya Xweser A Demokratî A 
Şengalê Cîhan Cîlo diyar kir ku di salvegera 9’emîn a komkujiyê de civaka Êzidî rexmî hemû hewldanên dubare yên 
qirkirinê li ber xwe dide û pergala xwe ya nû xurtir dike.

Komkujiya Şengalê ji komkujiyên 
herî hovane di dîroka mirovahiyê 
ya nûjen de ye. Li gel giraniya vê 
komkujiyê, ji aliyê civaka navdewletî ve 
îxanetek hebû, dîsa jî hêzên herêmê 
gelê Şengalê wek şûr firotin terora 
cîhanê ya DAIŞ‘ê.

DAIŞ’ê êrîş kir, çekdarên pdk û 
polîsên federal reviyan

Roja 3‘yê Tebaxa 2014‘an de çeteyên 
DAIŞ‘ê dest bi êrîşên li ser gundên 
Şengalê kir; wekî Gurzêlê, Sîba Şêx, 
Rembûzî, Til Benat û Koço kirin. Gun-
diyan, bi taybet li Gurzêlê û Sîba Şêx 
li hemberî êrîşan li ber xwe da û gelek 
welatî şehîd bûn. Di şeva êrîşê de 
komek ji kesayet û rûspiyên Şengalê 
serî li navenda fermandarên PDK‘ê 
ya li herêma Şerfedîn da, da ku erka 
xwe bi cih bînin û êrîşan bibersivînin, 
lê fermandarên PDK‘ê tu bersiv ne-
dan û hewl dan şandeyê ji vê rewşê 
rihet bikin. Di saetên berbanga sibehê 
de çeteyên DAIŞ‘ê ber bi bajêr ve 
pêşde ketin, çekdarên PDK‘ê ku 
hejmara wan bi qasî 18 hezar bûn, 
ber bi parêzgeha Dihokê ve reviyan, 
yên ku nedikarîbû bireve jî xwe spart 
Yekîneyên Parastina Gel li Rojava.

Gel di nav lepên çeteyan 
de ma

Gelê Şengalê û bi sedan malbatên 
koçber ên Mûsil û Tilefer û navçeyên 
ku li Şengalê diman bê çare man, 
tenê çiyayê Şengalê wekî rêya xila-
siya ji mirinê dîtin û di bin germahi-
ya havînê de û bi meş li ser lingan 
xwe spartin çiya. Di saetên destpêkê 
yên sibehê de çeteyên DAIŞ‘ê bajarê 
Şengalê dagir kir, her kesê li pêşiya 
xwe dîdîtin qetil dikirin, jin û zarok 
direvandin û pîrozgehên êzidî teqan-
din û şewitandin.
Yekîneyên Parastina Gel (YPG) û 
Yekîneyên Parastina Jin (YPJ) ji bo 
xilaskirina êzidiyên li çiyayê Şengalê 

korîdoreke mirovî vekir. Bi sed hezaran 
kes ji komkujiyan rizgar kirin û ew gi-
handin kamp û gundên ku Rêveberiya 
Xweser ji bo pêşwazîkirina wan vala 
kiribûn. Di vekirina vê korîdorê de 
150 şervanên YPG û YPJ‘ê şehîd 
bûn. Li aliyekî din jî li çiyayê Şengalê 
gerîlayan û kesên ji Şengalê yên dilx-
waz, parastin dikirin.
Êrîşên li ser Şengal û civaka êzidî ji 
3‘yê Tebaxa 2014‘an heta roja me 
ya îro ji bo şikandina îradeya gel, 
têkbirina xweseriya Şengalê dewam 
dike.
Derbarê salvegera 9’mîn ya komku-
jiya Şengalê hevseroka Rêveberiya 
Xweser A Demokratîk A Şengalê 
Cîhan Cîlo ji rojnameya me re axivî.
Cîhan Cîlo diyar kir ku armnaca 
komkujiya Şengalê ya 3’ê Tebaxê 
qirkirina civaka Êzidê bû û wiha do-
mand: “Çeteyên DAIŞ’ê bi pilaneke 
navdewletî û herêmê di 3’ê Tebaxa 
2014’an de êrîşî Şengal kirin, di wan 
êrîşan de gelek komkujî li dijî civaka 
Êzidî pêk anîn. Armanca sereke ji 
komkujiya Şengalê jî, qirkirina civa-
ka Êzidî bi giştî bû. Yên ku alîkariya 
çeteyên DAIŞ’ê di komkujiyê de kirin 
ji her kesî re eşkere bûn; dewleta 
Tirk a dagirker, PDK’ê bi serperiştiya 
malbata Barzanî û hikumeta Iraqê jî 
bi awayekî eşker destek dan çeteyên 
DAIŞ’ê û destên wan di komkujiya 

Şengalê de hebû. Malbata Berzanî ji 
destpêka avabûna xwe ve dejberiya 
gelê Kurd dike, herwiha destekê dide 
dijminê gelê kurd.”

’Bi berxwedaniya Şervanên 
Azadiyê planên PDK’ê û 

tirkan têk çûn’

Cîhan da xuyakirin ku dewletav Tirk 
a dagirker bi awayekî eşkere alîkariya 
madî û lojistî radestî çeteyên DAIŞ’ê 
dikr û wiha li axaftina xwe zê kir: 
“Armanca dewleta Tirk a dagirker ji 
destekdayîna çeteyên DAIŞ’ê,  qirki-
rina civaka Êzidî, dagirkirina Şengalê  
û avkirina Impratoriya Osmanî ya nû 
bû. Lê bi saya berxwedana şervanên 
azadiyê yên ku li ser banga civaka 
Êzîdî berê xwe dan Şengalê, Şengal 
ji çeteyên DAIŞ’ê rizgar bû û planên 
dewleta Tirk û PDK’ê têk çûn.”

‘Civaka Êzidî xiyaneta PDK’ê ji 
bîr nake’

Cîhan da zanîn ku yên Şengal ji 
çeteyên DAIŞ’ê rizgar kirin YPG, YPJ 
û Gerîlayên Azadiya Kurdistnê bûn 
û wiha pê da çû: “Yên ku Şengal ji 
çeteyan rizgar kirin YPG, YPJ’ê û 
Gerîlayên Azadiyê bûn, herwiha yê 
ku xiyanet li Şengalê kir jî malbata 
Barzanî bû, ev rast ji her kesî re eşkere 
bûye. PDK’ê bû sedema komkujiya 
Şengalê û gelê Êzdî tu carî xiyaneta 

wê ji bîr nake, hertişt wê di dîrokê 
de wê bê nivîsandin.”

’Dewleta Tirk dixwaze
komkujiya Şengalê dewam bike’

Cîhan da xuyakirin ku dewleta tirk a 
dagirker bi riya armancgirtina pêşeng 
û berpirsên Rêveberiya Xwesr A 
Şengalê , hewil dide ku komkujiya 
3’ê Tebaxê berdewam bike  û wiha 
got: “Rêveberiya Xweser a Şengalê 
bi saya keda keç û xortên Şengalê 
wê destkeftiyên mezintir bidest bixe 
û planên PDK’ê û dagirkeriya Tirk 
wê têk biçin. Me heval û duijminê 
xwe ji hev naskiriye. Armnca sereke 
ya avabûna Rêveberiya Xweser a 
Şengalê, rêvebirina Şengal ji aliyê 
gelê wê ve, çaresrkirina tevahiya 
pirsgirêkaên gel û parastina Şengalê 
ye, herwiha pêkanîna yekîtiya gelê 

Şengalê ye.”

’Xwedî li Şengalê derkevin’

Hevseroka Rêveberiya Xweser 
A Demokratîk A Şengalê Cîhan 
Cîlo axaftina xwe wiha bi dawî kir: 
“Em bang tevahiya gelê Kurd yên 
welatparêz û bi taybet civaka Êzîdî 
dikin ku li Şengalê xwedî derkevin 
û li dijî xayînên kurd helwesta xwe 
nîşan bikin, ji ber ku Şengal bingeha 
kurdistanê ye.”

Piştî şerê cîhanê yê yekem (1914 
- 1918) û şûn de, nexşeya Rojhila-
ta Navîn ketiye ber xêzik û birekên 
hêzên ku di şer de bi serketibûn; mîna 
Fransa, Îtaliya, Birîtaniya , Rûsiya 
û Amerîka de. Impertoriya osmanî 
tarûmar dibû  û dabeşî pir dewletên 
nû dihate kirin, ji axa dibin serwriya 
osmaniyan de bi tenê komara tirkiyê 
ya heyî weke komareke tirk hatibû 
xêzkirin, bi taybet piştî peymana 
Lozanê ya di 1923 de.
 Ji 1923 û şûn ve tiracîdiya welatekî 
perçebûyî di nava sînorên çar 
dewletên nû de, tiracîdiya Kur-
distan û gelê Kurd dest pê kiriye, 
Kurdistan û gelê kurd dabeşî nava 
neteweyên ereb, tirk û farisan hatine 
kirin, di jêr desthilatdariya rêjîmên 
van neteweyan de gelê Kurd rastî 
tunekirin, pişaftin û qirkirianan hatiye 
û ji derveyî zagonên navneteweyî 
û mafên mirovan û kêmhejmran, 
tunebûn li ser kurdan hatiye se-
pandin, çendîn serhildan, raperîn 
û şoreşên kurdan li dar ketine jî, lê 
di encamê de têk çûne û gelê Kurd 
berdêlên giran ji qurbanî û wêraniyan 

daniye, bêyî ku dewletên cîhanî an jî 
zagon û rêgezên rêxistinên mirovî tu 
hewildanên rêgirtinê li ber komkujiyan 
bigrin an jî mafên gelê kurd erê bikin 
hebaya, ji ber ew bi xwe xwediyê 
pirojeya perçekirin û tunekirina gelê 
Kurd bûn û dewletên ku Kurdistan 
di nava wan de dabeş bûye Tirkiye, 
Iraq, Sûrî û Ïran, bi tenê encamên 
pirojeyên van hêzên navneteweyî 
û peymanên wan in, mîna peyma-
na Saykis-pîkot, Lozan, Enqere û 
Qahîrêyê di nava 100 salên borî 
de, kurd lawazbûn, rastî pir şikesti-
nan hatibûn, ji komkujiyekê derbasî 
nava komkujiyeke nû dibûn, koma-
ra Kurdistan (Mehabad - 1946) li 
Rojhilatê Kurdistanê hatibû rûxandin, 
şoreşa Berzanî di 1975 de li Başûrê 
Kurdistanê hatibû têkbirin, li Bakurê 
Kurdistanê bêdengiya goristanan 
xwe li ser kurdan sepandibû, ew 
jî piştî qirkirinên bêjimar ji şoreşa 
koçgirî (1920 ), Şêx Seîd (1925), Agrî 
(1927) û di navbera 1925 û 1938 
de zêdeyî 1500 000 kurd hatibûn 
kuştin û koçberkirin,  tirkiyê ta 1965 
nehiştiye ku tu biyanî sredana Bakurê 

Kurdistanê bi taybet rojhilatî Feratê 
bikin. Di navbera her çar dewletên 
ku Kurdistan di nava wan de dabeş 
kiribûn de, peyman  û pilanên hevbeş 
li hember kurdan hatine meşandin. 
Dewleta herî şerê hebûna gelê Kurd 
kiriye dewleta tirkiyê ye, ji avabûna 
komarê de1923 pirojeya tinekirin û 
tunekirina doza kurdî weke stratejîk 
girtiye dest, anku ji bo misogerkiri-
na berdewamiya komarê, qirkirin û 
jiholêrakirina gelê Kurd pêwistiyeke 
stratejîk dîtine.
Hatina AKP-MEHP’ê li ser desthilatîya 
tirkiyê: 
Avabûna komara  Tirkiyê li ser hesabê 
qirkirina gelên resen di herêmê de, 
mîna Kurd, Ermen, Yûnan, Siryan û 
hwd, ne ji xweber ve hatiye, lê belê 
girêdayî stratejî û pirojeyên hêzên 
sermayedar bi pêşengtiya Birîtaniya û 
Ferensa bû, tevlêbûna Tirkiyê di nava 
Nato de di 1952 de, erkdarkirineke 
Rojavayî ji Tirkiyê re bû ku bekçiyê 
parastina sînorê Rojhilatê hevbendi-
ya Nato be û di heman demê de di 
şerê li himber Sovyêtan û tevgerên 
azadiyê di Rojhilata Navîn de li pêş be, 

lewra pergal û ferweriyên ku serwerî 
li Tirkiyê kirine girêdayî armanc û 
pirojeyên Nato serwerî kirine, di dema 
bilindbûna asta çepgeriyê di Tirkiyê 
de, neteweperestî û faşizim dane 
pêş, di dema bilindbûna islama siyasî 
de, rêgez û pergala zanistî dane pêş 
û di bilindbûna tevgerên neteweyî 
de mîna kurdan conta leşkerî dane 
pêş, tu ferweriyên Tirkiye ji çarçova 
stratejiya Nato û Amerîka derneketi-
ne, ferwer an jî serokên xwestine ku 
di çarçoveyeke cûda de tevbigerin, 
rastî reşkujî hatine, lewra hatina is-
lama siyasî di serweriya Tirkiyê de 
di kesayeta Erdogan û AKP de û 
hevpeymana wan bi MHP re jî, ne ji 
xwebernve hatiye, lê belê girêdayî 
pirojeyên Rojhilata Navîn ya nû û 
bikaranîna islama nerm (weke ku 
Tirkiye xwe dida pênasekirin), di 
kedîkirina rojhilata navîn de di asta 
pirojeya Amerîkî de hatiye, lê belê 
di asta hundirîn de hatina AKP-MHP 
bi armanca dawîanîna li Tevgera 
Azadiyê, doza kurdî û pêkanîna 
“misaqa milî” de hatiye.

Dilyar Cizîrî

NY hevkarê 
sûcên ku 

dagirkerên 
tirk dike

Hevserokê Mudîriyeta Avê ya 
Kantona Hesekê Îsa Yûnis, 
derbarê danûstendinên di navbera 
UNSCO’yê û dewleta Tirk a dagir-
ker li ser rewşa ava vexwarinê ya 
Hesekê hin agahî parve kir û got ku 
danûstendinên UNSCO bi dewleta 
Tirk re têk bûne. Wan jî nikarîbû 
pirsgirêka qutkirina ava vexwarinê 
ji Stasyona Elok ku çavkaniya se-
reke ya peydakirina ava vexwarinê 
ji zêdeyî milyonek şêniyên Hesekê, 
Til Temir û bi sedan gundên wan 
re, çareser bike. Yûnis careke din 
jî bang li NY’yî û hemû saziyên 
navdewletî kir, li beranberî rewşa 
mirovî ya metirsîdar li Hesekê 
dengê xwe beriz bikin û erka xwe 
ya mirovî pêk bînin. Ev banga 
Yûnis berdewama sedan bangên 
berê yên Rêveberiya Xweser û 
şêniyên Hesekê ye. 
Lê mixabin saziyên navdewletî heta 
niha tevî rewşa hewa ya gerim û 
kêmbûna çavkaniyên avê yên nêzî 
Hesekê û tevî Rêveberiya Hesekê, 
bajar, navçe û gundên wê wekî 
herêmên Karesatê ragihaand, hîn 
jî  saziyên navdewletî naxwazin 
van rastiyan bibînin. Naxwazin bi 
aliyekî mirovî li mijarê binêrin. 
Berûvajî bi dûrbîna siyasî li meselê 
dinêrin û hemû helwestên xwe di-
xin xizmeta razîkirina dewleta Tirk 
û hikûmeta Erdogan de. 
Tişta balkêş, di vê dema em kirîza 
mirovî ya ava Hesekê û tî hiştina 
zêdeyî milyonek welatiyên berê ji 
ber têkçûna Lîreya Sûriyê beranberî 
nirxê pereyên cîhanê, gelek 
zehmetiyên jiyanê dikşînin. Berê 
di bin banê zagona Qeyser a qaşo li 
dijî hikûmeta Şamê hatiye ragihan-
din, bê hal hatine hiştin. Niha jî 
bi rewşa avê re, bar û zehmetiyên 
wan çend qat zêdetir dibe. Ber-
pirsyar jî dewletên mezin û civaka 
navdewletî û saziyên girêdayî wê 
ne. Ew dikarin pir bi rehetî zextê li 
Tirkiyê bikin, Stasyona Elok ji bin 
bazarên siyasî derxîne û rêveberiya 
xeta avê bikin û avê li xelkên belav 
bikin. Lê nakin!
Di vir de ji hemû gelê Herêmê tê 
xwestin li ser van herdû gotinan 
raweste û pirsa ÇIMA NAKIN? Ji 
xwe bike. Ma qey ewqas hesab ji 
Erdogan, dewleta Tirk û çeteyên 
wê dikin? Bê guman bersiv na ye, 
ew bi tu awayî hesabê Erdogan 
nakin. Ji bo bersivdayîna pirsê divê 
em sed sal berê vegerin û Peymana 
Lozanê bibîr bînin. Tiştê niha li 
Hesekê dibe, beşek ji berdewama 
komkujî û qirkirinê di encama Pey-
mana Lozanê de hatine kirin.
Yenî ne şaşe em bêjin biryara tî 
hiştina xelkên Hesekê ya Îro sed 
sal berê di Peymana Lozanê de 
hatiye dayîn. Ji ber bi Dewleta Tirk 
re peymana qirkirin û tunekirina 
kurdan û gelên din di herêmê de 
dane, hîn jî pêkanîna wê didomînin. 
Ji ber wê jî kilîta çareserkirina 
pirsgirêkê di serî de di destê gelê 
herêmê de ye. Bi tekoşîna li dijî 
Lozanê û vala derxistina wê, wê 
pirsgirêka Tî hiştina zêdeyî mil-
yonek şêniyên Hesekê û hemû 
pirsgirêkên din ên di herêmê de 
çareser bike.
JI ber wê divê tu carî em di ben-
dewariya hêzên navdewletî û 
saziyên girêdayî wê de nemînin. 
Ya rast em asta tekoşîna li dijî plan 
û peymanên wan xurt bikin, em ê 
wan û hemû dijminên gelan neçarî 
çareseriyê bikin.

Li Şengalê 
zihniyeta 
sed salî

Farûk Sakik
Konferansa Peymana Lozan a sedsalî 
pêkhat. Li wêder di nîqaşan de dihat 
gotin çima Kurdistan ava nebû? Di vê 
serdemê de şert û mercên guncav çima li 
Lozanê statuya ku li Sevrê ji Kurdan re 
hatibû dayîn hat rakirin? 
Wê demê Iraq ji sê parêzgehan pêk dihat. 
Mûsil, Bexda, Besra. 
Mûsil deverên ku ji Şengal heta Xaneqînê 
ji Kurdistanê qut bûne, dihewand. 
Brîtanya dixwest Mûsilê bi Iraqa ku 
dixwest ava bike ve girê bide. Ji ber ku 
di sala 1908an de petrol li Kerkûkê hat 
dîtin û petrol ji bo pîşesaziya Birîtanyayê 
madeyek xam a pir girîng bû. 
Li ser vê mijarê di navbera Îngilîz û 
Mistefa Kemal de gotûbêjek siyasî û 
dîplomatîk hebû, nakokî hebûn. 
Mustafa Kemal ji Brîtanya re gotibû: 
”Em ê ji Mûsilê vekişin. Lê bi awayekî 
eşkere rê nedin daxwazên serxwebûn û 
otonomî yên Kurdan”. 
Sed sal derbasbû zîhniyeta Mustefa Ke-
mal derbasî Erdogan bû. Di hedefa dew-
leta Tirk a dagirker de her tim heremên 
kurd yên di nav aramiyê de dijîn hene. 
Dixwazin, heremên ku rêyên Kurdistana 
azad a mezin tê de derbas dibin biruxînin. 
Bi navê Şengal herêmek hebû, Şengal 
wek nasnameya Kurdistan bû. Naven-
da êzîdatiyê bû. Bi sedan sala bi israr 
çand, huner û zimanê kurdî parastibû. 
Ya duyem heremek jeopolitîk bû. Li ser 
tixûbê 2 parçeyan bû. Ev taybetmendiyên 
Şengalê bala dewleta Tirk kişandibû û bi 
israr êrişî vêderê kirin.
Di sala 2014an de bi navê DAIŞ’ê hin 
çeteyên hov birêxistin kir û berê wan 
da Şengalê. Dema ku di 3’ê Tebaxê de 
çeteyên DAIŞ ketin Şengelê kurdan dîtin 
KDP û rêveberiya Başûrê Kurdistan ji 
berê de, bi Tirkan re li ser dagirkirina 
Şengalê li hevkirin.
Piştî ku DAIŞ’ê di 3’ê Tebaxa 2014’an 
de êriş bir ser Şengalê, gerîlla û şervanên 
Kurdistan gelê êzidî ji nava lepên 
hovîtiya DAIŞ’ê rizgar kirin. 
Piştî rizgariyê gelên Şengalê rêveberiya 
xwe ya siyasî û ya ewlekariyê sazkir. 
Erdogan, Mustefa Kemalê sed sal berê 
teqlîd dikir. Ji bo ku li Şengalê statuyek 
çênebê bi rejima Baxdayê re di nav baza-
riyan de bû.
Rêya xeyalên Erdogan yên Neo-Osmanî 
di Şengalê re derbasdibû. Lê astengî 
hebûn. Bi erişên dagirkeriyê nikaribû 
Şengalê bidestbixe. Sîstemek hatibû ava-
kirin û nikaribû vê xetê derbasbike. Serî 
li rêbazek cûda da. Erişên sûiykastan. 
15’ê Tebaxa 2018’an balefirên dewleta 
Tirk a dagirker, dîsa êrişî herêma Geliyê 
Şilo yê Şengalê kirin. Di vê êrişê de 
Endamê Kordînasyona Meclisa Xweser 
a Şengalê Zekî Şengalî ku di nav gel de 
wekî Mam Zekî dihat nasîn şehîd bû. 
Dîsa biserneket.
Îroj dixwaze ew hewldanên wan  ên ku 
ji sala 2014’an ve nîvcû manin, bi destê 
KDP û hikumeta Baxdatê ve temam 
bikin. 
9’ê Cotmeha 2020’an derbarê Şengalê de, 
di navbera Iraq û PDK’ê de peymanek 
çêbû. Esas hêza ku ev peyman ferzkir 
dewleta Tirk bû. Lê dîsa biserneket.
Sed sal berê Brîtanya hemû koloniyên 
xwe, ji Botswana heta Gana, ji hindistanê 
heta Kenyayê, bi avakirina xwerêveberiyê 
bi rê ve bir. Yekane qada ku Îngilîstanê 
lê rêveberiyek xweser ava nekir Kurdis-
tan bû. Ev yek li gor daxwazên Mustafa 
Kemal bû.
Mustefa Kemal ji Îngilizan xwesti 
bû Kurdistan ava nebe, Erdogan jî ji 
Amerîka û ji Baxdatê dixwaze statu-
ya Şengalê ya rêveberiya xweser ya 
demokratîk were ruxandin.
Sed sal berê yekitiya Kurdan ya 
pêşîgirtina leyîzkên Mustefa Kemal û 
Îngilizan tunebû. Lê îroj di ‘Konferansa 
Peymana Lozan ya sed salî’ de, yekitiyek 
netewî me dît li ser parastina statuya 
Şengalê biryar hat girtin.

